
ПРЕЗИДЕНТ

ОРТАЛЫҚ САЙЛАУ КОМИССИЯСЫ 

«ЖҰМЫСПЕН ҚАМТУДЫҢ ЖОЛ КАРТАСЫ»

ПАРЛАМЕНТ

ҮКІМЕТ

4
ЕҢБЕК ПОЭЗИЯ ӨНЕР

РЕСЕЙ КҮНІМЕН 
ҚҰТТЫҚТАДЫ

Қазақстан Президенті Қасым-
Жомарт Тоқаев Владимир Путинге 
құттықтау жеделхатын жолдады.
Мемлекет басшысы жеделхатта Ресей 
Президентін және барша ресейліктерді 
ұлттық мерекелері – Ресей күнімен 
құттықтады.

– Ресей Федерациясы өзінің жаңа тарихында 
осы атаулы күнді халықаралық тұрақтылық пен 
қауіпсіздікті қамтамасыз етуге, жаңа сын-тегеуріндер 
мен қатерлерге қарсы іс-қимылдарға, әлемдік 
қауымдастық мүшелері арасындағы өзара тиімді және 
әділ ынтымақтастықты дамытуға үлкен үлес қосып 
отырған қуатты әрі беделді держава ретінде атап 
өтеді. Сіздің стратегиялық бағытыңызды қатаң ұстана 
отырып, Ресей мемлекеттік құрылымның сан ғасырлық 
дәстүрін табысты арттырып, қоғамдық өмірдің барлық 
саласын дәйекті түрде жаңғыртып келеді, – делінген 
жеделхатта.

Сонымен қатар Қазақстан Президенті ресей-
ліктердің патриотизм мен бірлікке бейілдігі, 
Отандарына деген мақтаныш сезімі мен жарқын 
болашаққа деген нық сенімі Ресей мемлекетінің 
тұрақты дамуына және әл-ауқатының артуына кепіл 
болатынын атап өтті.

Қасым-Жомарт Тоқаев Владимир Путинге 
Қазақстан мен Ресей арасындағы достық байланысты 
және одақтастықты одан әрі нығайтуға бағытталған 
жемісті еңбегі үшін ризашылығын білдірді.

 

ЖАПОНИЯ
ЕЛШІСІМЕН КЕЗДЕСТІ

Парламент Сенатының Төрағасы 
Мәулен Әшімбаев Жапонияның 
Қазақстан Республикасындағы Төтенше 
және Өкілетті Елшісі Тацухико Касаимен 
кездесті.

Кездесу барысында парламентаралық байла ныс-
тардың келешегі, сондай-ақ, екіжақты эко номикалық 
және мәдени-гуманитарлық ынты мақтастық мәсе-
лелері сөз болды.

Мәулен Әшімбаев қазақстандық парламент-
шілердің жапон әріптестерімен екіжақты және 
халықаралық парламенттік ұйымдар, атап айтқанда, 
Парламентаралық Одақ аясындағы өзара нәтижелі 
ынтымақтастықты одан әрі дамытуға мүдделі екенін 
атап өтті.

КЕҢЕС ОТЫРЫСЫ ӨТТІ
ҚР Премьер-Министрі Асқар Маминнің 

төрағалығымен Қазақстан Республикасы 
Президентінің жанындағы Шетелдік 
инвесторлар кеңесінің (ШИК) аралық 
отырысы өтті.

Инвестициялық саясатты іске асыру, энергетика, 
экология және мұнай-газ саласы, еңбек заңнамасы, 
адам капиталын дамыту және шетелдік жұмыс күшін 
тарту мәселелері жөніндегі ШИК бірлескен жұмыс 
топтарының қызметі туралы «EY» компаниясының 
Қазақстан және Орталық Азия бойынша басқарушы 
серіктесі Е.Досымбеков, «Аджип Каспиан Си Би Ви» 
басқарушы директоры Н.Аггоджери және Қазақ-
стандағы «Шелл» концернінің төрағасы О.Лазар 
баяндады.

Премьер-Министр Үкімет қабылдап жатқан шара-
лар мен ұлттық экономикада жинақталған тұрақтылық 
экономиканың нақты секторы өсімінің сенімді 
серпінін қамтамасыз етуге, негізгі капиталға салынған 
инвестициялар мен қызмет көрсету секторындағы 
іскерлік белсенділікті қалпына келтіруге жол ашқанын 
атап өтті.

– ҚР Президентінің Қазақстан 
Республикасы Парламенті Сенаты 
депутаттарының кезекті сайлауын 
тағайындау туралы қаулысы 
жарияланды. ҚР Конституциясына 
сәйкес, Сенат Конституциялық 
заңда белгіленген тәртіппен әр 
облыстан, республикалық маңызы 
бар қаладан және ҚР астанасынан 2 
адам өкілдік ететін депутаттардан 
құралады. Сайланған Сенат 
депутаттарының жартысы әр үш 
жыл сайын қайта сайланады, –  
деді ОСК төрағасы Берік Имашев. 

Оның айтуынша, осы жылдың 
қазан айында 2014 жылы сайланған 
Сенаттың 17 депутатының өкілет-
тік мерзімі аяқталады.

– Сенат депутаттарын жанама 
сайлау құқығы негізінде жасырын 
дауыс беру арқылы таңдаушылар 
– мәслихат депутаттары сайлайды. 
Оларды өз кезегінде республика 
азаматтары сайлады. Осылайша, 
ел азаматтары өз өкілдері 
арқылы Сенатты қалыптастыруға 
қатысады, –  деді Б. Имашев.

ЖҰМЫС КӨЗІ ҚАЙДА ДЕМЕҢІЗ

Sb
Ыдырыс ТӘЖІҰЛЫ,
«Сыр бойы».

2020 жылдың көктем айлары тарихта ХХІ 
ғасырдың ең бір алаңдаушылыққа толы кезең 
болғандығымен есте қалатын шығар. COVID-19 
вирусы әлем бойынша миллиондаған адамдарды 
жұмыссыз қалдырды. Мұндай ахуал біздің елімізде 
де көрініс тапты.

Қазақстан экономикасында 
бірінші тоқсан қорытын-
дысымен жұмыспен қамтыл-
ғандар саны 8,8 млн адамды 
құраса, наурыз-сәуір айларын-
дағы карантиндік шаралар 
нәти жесінде жұмыссыз қал-
ған дар 4,2 млн адамды шама-
лады. ҚР Еңбек және ха-
лықты әлеуметтік қорғау 
ми нистрі Біржан Нұрымбетов 

Үкімет отырысында осындай 
мәліметтер келтірді. Оның 
айтуынша, бірінші тоқсанда 
жұ мыссыздық деңгейі 4,8 про-
цент болса, жыл соңына қарай 
6,1 процентке жетуі ықтимал.

Жұмыссыздық деңгейін 
төмендету, кадрлық әлеуетті 
дамыту, жаңа жұмыс орын-
дарын құру мақсатында  Үкімет  
2020-2021 жылдарға арналған 

«Жұмыспен қамтудың Жол 
картасы» бағдарламасын қа-
был дады. Қазіргі күні осы бағ-
дарлама негізінде ел аумағында 
жоспарланған 6,5 мың жобаның 
5 мыңнан астамы бойынша 
жұмыс басталып, 130 мың 
жұмыс орны ашылған. Оның 
35%-і жастар үлесіне тиеді. 
Ми нистр осындай шаралар ар-
қасында жұмыссыздық дең-
гейін жыл соңына қарай 5,9 
процентке дейін түсіру көз-
деліп отырғанын айтады. Жаңа 
бағдарлама ықпалымен 225 
мың жұмыс орны ашылып  эко-
номикалық тиімділік әкеледі 
деп күтілуде. 

Қызылорда облысында 
«Жұмыс пен қамтудың Жол 
картасы» бойынша 276 жоба-

ны жүзеге асыру үшін  36957 
млн теңге көлемінде ли мит 
белгіленген. Жоспар – 9299 
жұмыс орнын ашу. Аза мат-
тарды жұмыспен қамту бағы-
тында басымдық жастарға бе-
ріледі. Соның ішінде 125 жоба 
(3268 жұмыс орны) әлеуметтік-
мәдени нысандарының, 42 
жоба (1658 жұмыс орны) тұр-
ғын үй-коммуналдық ны сан  -
дарының (7476,2 млн теңге), 
62 жоба (3474 жұмыс орны) 
инженерлік-көліктік инфра  -
құрылым нысандарының құры-
лысы, 47 жоба (899 жұмыс 
орны) елді мекендерді абат-
тан дыру (2673,7 млн теңге) 
ба ғыттары бойынша жүзеге 
асырылмақ. 

6 айға жекелер 
үшін/3500 тг.

Мекемелер 
үшін /4500 тг

Құрметті оқырман!
Екінші 

жартыжылдыққа 
жазылу басталды

2019 жылғы 19 наурыз 
Қазақстан тарихындағы 
айтулы күндердің біріне 
айналды. Дәл осы күні 
Қазақстанның Тұңғыш 
Президенті-Елбасы 
Нұрсұлтан Әбішұлы 
Назарбаев өзінің 
президенттік өкілеттігін 
тоқтату туралы тари-
хи шешім қабылдады. 
Нұрсұлтан Әбішұлы 
президенттік өкілеттігін 
тоқтатуға байланы-
сты халыққа үндеу 
жариялады. Билікке 
басшылардың жаңа 
буыны келуі керектігін 
айтып, олардың 
елімізде жүргізіліп 
жатқан жаңғыртуларды 
жалғастыруға тиіс 
екенін мәлімдеді. 

Өткен жылғы 23 сәуірде 
«Nur Otan» партиясының съезі 
өтіп, онда партия төрағасы 
еліміздің президенттігіне Қасым-
Жомарт Кемелұлы Тоқаевтың 
кандидатурасын ұсынды. Елба-
сының ұсынысына съезд деле-
гаттары бір ауыздан қолдау 
білдірді.

Міне, Қасым-Жомарт Кемел-
ұлы Тоқаевтың Қазақстан Рес-
публикасының Президенті 
қыз метіне ресми түрде кіріс-
ке ніне тура бір жыл толып 
отыр. Былтыр 9 маусымда 

өткен сайлауда сайлаушылар 
үлкен басымдықпен Қасым-
Жомарт Кемелұлы Тоқаевты 
жақтап дауыс берді. Осылайша, 

Қазақстан хал қы Елбасы сая-
сатының сабақ тастығына және 
еліміздің одан әрі өрлеуіне 
қолдау білдірді. 

Президентті ұлықтау рәсімі 
12 маусымда өтті. Салтанатты 
жиында сөйлеген сөзінде 
Қасым-Жомарт Кемелұлы мем-
лекеттік органдар үшін негізгі 
он бағытты айқындап берді. 
Олардың қатарында халық-
тың табысын арттыру, тұрмыс 
сапасын жақсарту, сыбайлас 
жем қорлықты жою, сот және 
құқық қорғау жүйесін рефор-
малау, тұрғын үй мәселесін 
шешу, әділетті әлеуметтік 
саясат, өңірлерді дамыту, руха-
ни жаңғыру, үйлесімді және көп-
векторлы сыртқы саясат, сондай-
ақ жастарды қолдау сияқты 
басымдықтар атап көрсетілді. 

Президент өзінің ең басты 
мақсаты – халқымыздың бірлі-
гін сақтау, әр азаматтың құқы-
ғын қорғау және әрдайым Қазақ-
станның ұлттық мүддесін бәрінен 
биік қою екенін атап айтты. 

Бір жыл баға беру үшін тым 
қысқа мерзім. Бірақ, сарап-
шылардың атап көрсеткеніндей, 
елімізде осы мерзімде едәуір 
іс тындырылды. Мемлекеттің 
басқару жүйесін жетілдіру мақ-
сатында «халық үніне құлақ 
аса тын мемлекет» тұжы рым да-
масы қолға алынды. Халықтың 
жалақысы өсті, тұрмысы төмен 
және көп бала лы отбасылардың 
несие лері кешірілді. Ұлттық 
қоғамдық сенім кеңесі құрылып, 
онда көптеген түйінді мәсе ле-
лер бойынша ұсыныстар пысық-
талды. 

САБАҚТАСТЫҚ ЕЛ ДАМУЫНЫҢ 
КЕПІЛІНЕ АЙНАЛДЫ

СЕНАТТЫҢ
17 ДЕПУТАТЫ САЙЛАНАДЫ

Бұл туралы Орталық сайлау комиссиясының Сенат 
депутаттарының сайлауына байланысты онлайн режимде 
өткен отырысында айтылды.

– Соңғы тәулікте 4 
дерек тіркелді. Оның үшеуі 
емхананың скринингінен, 
біреуі қарым-қатынас ар-
қылы анықталды, – деді ол.

Сондай-ақ, осы кезге 
дейін вирус жұқ тырған-
дармен байла ныста болған  

5644 азамат анық талды. 
Оның 3369-ы тікелей қарым-
қатынаста, 2275-і жанама 
байланыста болған.

Ал аурудан айыққандар  
саны 371-ге жетті. 

«СБ» ақпарат.

АУРУДАН 
АЙЫҚҚАНДАР 
САНЫ 371-ге ЖЕТТІ

Жұма күні  аймақта коронавирус 
инфекциясымен тіркелген симптомды 
науқастар саны 488-ге жетті. Бұл туралы өңірлік 
коммуникациялар қызметінде өткен брифингте 
облыстық денсаулық сақтау басқармасының 
басшысы Жақсылық Әбдусаметов хабарлады.

Тапсырма тиянақты 
орындалуда

Бір тамшы қан –
жанға араша

Көркемдік көкжиегі 
кең қаламгер

Шеберлігі шындаған 
шәкірт

ПІКІР-ПАЙЫМ

14 МАУСЫМ – ДҮНИЕЖҮЗІЛІК ДОНОРЛАР  КҮНІ

SAIASAT

Мемлекет басшысы білім 
сала сының сапасын жақсарту 
үшін оқу орындарына қойы 
латын талаптың кү шейті
летініне және жалпы ғылымға 
бөлінетін қаржыны жоспарлы 
түрде көбейте оты рып, 2025 
жылға қарай оның ішкі жалпы 
өнімнің 1 пайызына дейін жеткі
зілетіндігіне тоқталды. 2019 
жылдың қорытындысы бойынша 
Дүниежүзілік банк тің мәліметіне 
сәйкес Қазақ станның жалпы ішкі 
өнімінің көлемі 168 млрд АҚШ 
долларын құрады.

Қорқыт ата атындағы ҚМУ 
– 2025 жылға дейінгі білім 
және ғылымды дамытудың 
жаңа мемлекеттік бағ дарламасы 
ая сын да инновациялық та
лап тарды қанағаттандыру ба
ғы  тында білікті кадрлар даяр
лаушы еліміздің беделді оқу 
орындарының бірі. Университет 
ғалымдары да бүгінгі таңда 
технологияларды ком мер ция
ландыру бойынша жо ба ларды 
жүзеге асырып отыр. «Физика
химиялық талдау әдістері» 
инженерлік бейіндегі зертханада 
химия ғылымдарының канди
даты, профессор Н.Аппазов 

бас қарған ғалымдар қаржы лан
дыру сомасы 780,0 млн теңге 
көлеміндегі «Инновациялық 
технология бойын ша мұнай 
құрамды қалдық тарды өңдеу» 
атты жобаны «Ғылым қоры ның» 
гранты негізінде орындауда.

Президент Қ.Тоқаевтың: 
«Эко но миканың барлық са
ла лары жаңа білім ге, тех но 
логияларға және инно вация
ларға негіз де луі тиіс, бұл жаңа 
экономикаға көшу дің тұ тас 
сценарийін талап етеді», деген 
тұжырымды ойы сала жұмысына 
серпін берері сөзсіз.

Қорқыт ата универ си те
тінің ғалымдары бұл ба ғытта 
да бел сенді. Оған дәлел – ҚР 
Білім және ғылым министрлігі 
Ғылым коми тетінің «Өнімді 
инно вация лар ды ынталандыру» 
жобасы шең берінде жарияланған 
Қазақстан Республикасының 
уни вер  ситет терінде тех но
логия ларды ком мерция ландыру 
офистерін іріктеу кон курсы 
бойынша 2019 жылы ең жоғары 
ұпай мен жеңімпаз атанып, уни
верситеттің коммер циялан дыру 
офисі 105,5 млн теңге ұтып алды.

ҚР Білім және ғылым 

министрі А.Аймағамбетов халық 
алдында есеп беру кездесуінде 
сөйлеген сөзінде: «Ғылымды 
дамытудың 20212023 жылдарға 
арналған басым бағыттары 
бекітіліп, ша ғын гранттар, 
жедел гранттар, коллаборацияға 
грант тар енгізілді. Гранттық 
қаржыландыру аясында 2021
2023 жылдарға жас ғалымдарға 
арналған кон курс және 2021
2022 жыл дарға арналған конкурс 
жария ланады» деп атап өтті.

Осы орайда ғылым сала
сындағы оң ілгерілеуге уни
верситеттің профессороқы
тушылар құрамы өз үлестерін 
қосып келеді. Білім алушылар 
мен жас ғалымдарды қа тыс
тыра отырып, уни вер ситеттің 
ғылымизерттеу инсти туттары 
мен ғылыми орталықтарының 
жетекші ғылыми қызмет кер
лері, сондайақ профес сор
оқытушылар түрлі дең гей дегі 
конкурстар мен шы  ғар  машылық 
байқауларға қатысуда.

Жалпы мақсат – Елбасы 
алдыға қойған QS WUR рейтин
гісіндегі ең үздік 500 университет 
қа та рына Қазақстанның 10 уни
верситетін қосу. Алдағы үш 
жыл ішінде Қорқыт ата ҚМУ 
сол ондықтан ойып тұрып орын 
алуға қадамдар жасамақ.

Саябек ЗИЯДИН,
экономика ғылымдарының 

докторы, профессор,
Қорқыт ата атындағы 

Қызылорда мемлекеттік 
университетінің

ғылыми жұмыстар және 
халықаралық байланыстар 

жөніндегі проректоры.

БАСТЫ МАҚСАТ – ӘЛЕМНІҢ 
ҮЗДІК УНИВЕРСИТЕТТЕРІ 
ҚАТАРЫНА ЕНУ

Ұлттық қоғамдық сенім кеңесінің үшінші оты-
рысында Қазақстан Президенті Қасым-Жомарт 
Тоқаев: «Жаңа ахуал білім және ғылым жүйесін 
түбегейлі реформалауды талап етіп отыр. Енді 
бұл саланың маңызы арта түсетіні анық. Тіпті 
экономиканың өзі соған тәуелді болмақ. Біз білім 
мен ғылым саласының болашақтағы рөлін айқын 
түсінуіміз керек. Бүкіл мемлекеттік саясатты соған 
сәйкес жүзеге асырамыз. Білімге алты есе, ғылымға 
жеті есе қаржы бөлінеді» деп мәлімдеді.

Бұл кеңес тиімділігін дәлелдеп,  нақты 
нәтижелері айқындала бастады. Президенттің 
Ұлттық кеңестің төрағасы ретінде сөйлеген 
сөздері, ұсынған саяси реформалар топтамасы 
жұртшылықтың талқысына тү сіп, қолдауына 
ие болып отыр. Әсіресе сая си партияларды 
тіркеу талабын екі есеге қыс қарту, партия 
тізімінде жастар мен әйелдер үшін 30 
проценттік квота бөлу, парламенттік оп
позиция институтын заңдастыру, бейбіт 
жиындарды ұйымдастырудың хабарландыру 
тәртібін бекіту, ең бастысы, жала жабу бабын 
қылмыстық әрекет ретінде санамау сияқты 
ұсыныстарды көпшілік күткен еді. Әрине, 
реформалар бір жылдың ішінде асығыстықпен 
жасалмайды. Оған қадам жасау және сол 
қадам  дардың халық қолдауына ие болуы аса 
маңызды. 

Жыл ішіндегі тағы бір айтулы жетістік 
ретінде елдің саяси жүйесін реформалау 
бойын ша бірқатар заңдарға толықтырулар 
мен өз герістер енгізілгенін атап өтуге болады.  
Қоғам өзегіне түскен жегі құрт – сыбайлас 
жемқорлыққа қарсы күрес күшейді. Заманауи 
білім мен технология, ақпараттық дәуір 
жетістіктерін меңгерген жастардан кадрлық 
резерв жасақталды. Білімді жас мамандарға 
жол ашылып, олар мемлекеттік қызметке 
тартылды. 

ҚасымЖомарт Тоқаевтың әлемдік дең
гейде мойындалған кәсіби дипломат екені 
мәлім. Еліміздің сыртқы саясатының жаңа 
тұжы рымдамасы бекітіліп, халықаралық ынты
мақтастықта ұлттық мүдде мен тәуел сіздіктің 
басты құндылық екені баса айтылуы – соның 
айғағы. Биыл Абайдың 175,  әлФарабидің 
1150 жылдығына орай ел руханиятын тағы да 
бір биікке көтеру үшін елеулі жобалар қолға 
алынды. Ғұламалар өмірі мен шығармашылығы 
адамзат баласы құрмет тұтатын құндылықтарды 
насихаттау үшін ұрпақтан ұрпаққа саф 
алтындай таза күйінде жетуі керек. Бұл орайда 
қолға алынған шаралардың ауқымы зор. 

Халықты алаңдатқан тағы бір мәселе – жер 
сатылмайтын болды. Тиімділігі төмен, бағасы 
қымбат жобалар тоқтатылды. Білімғылымға, 
әсіресе, денсаулық сақтау саласына аса мән 
берілді. Ұлттық қоғамдық сенім кеңесінің 
соңғы отырысында Президент ҚасымЖомарт 
Тоқаев «жаңа ахуал білім және ғылым жүйесін 
түбегейлі реформалауды талап етіп отыр. Енді 
бұл саланың маңызы арта түсетіні анық. Тіпті 
экономиканың өзі соған тәуелді болмақ. Біз 
білім мен ғылым саласының болашақтағы рөлін 
айқын түсінуіміз керек. Бүкіл мемлекеттік сая
сатты соған сәйкес жүзеге асырамыз» деген сөзі 

келешектегі көп жұмыстың бағытын аңғарт
қандай. 

Ерекше маңызды мәселе, мемлекеттің 
дамуын тежейтін, барлық саланың алға басқан 
қадамын кері кетіретін кедергілердің бірі – 
сыбайлас жемқорлық екені белгілі. Президент 
тапсырмасымен мемлекеттік органдардағы 
сыбайлас жемқорлыққа қарсы күрес қазір 
жүйелі түрде жүргізілуде. 

Мемлекет басшысы еліміздің сот жүйесін 
реформалау мәселесін назардан тыс қалдырған 
жоқ. Соның нәтижесінде соттар жұмысының 
жаңа форматын енгізу, сот ісін жүргізу 
процесін оңтайландыру және цифрландыру 
шаралары қолға алынуда. Мұның бәрі 
халықтың игілігі, уақытын тиімді пайдалануы 
үшін ұйымдастырылған. 

Ел руханиятының негізгі тіректерінің 
бірі – парасатты патриотизм бүгінгі еріктілер 
қозғалысынан көрініс беруде. «Адамзаттың 
бәрін сүй, бауырым деп» деп хәкім Абай 
шақырған бастаманың халқымыздың қанында 
бар қасиет екенін Президент Волонтерлер 
жылының ашылуында айтқан болатын. Сол 
жолы «Дана халқымыз «Жұмыла көтерген жүк 
жеңіл» деген. Қайырымдылық пен мейірімділік 
– қанымызға сіңген қасиет. Қазақта асар 
жасап, бірбіріне көмектесіп, қолдау көрсету 
дәстүрі бар. Оның волонтерлікпен үндесетіні 
сөзсіз. Сондықтан алдағы жылы сол дәстүрді 
заманға сай қайта жаңғыртуымыз қажет» деп, 
ізгі ниетпен жасалатын  еріктілік жолын жаңа 
биікке көтерді.

Әлемде коронавирус пандемиясына 
байланысты орын алған төтенше жағдай 
еріктілер қозғалысының аса қажет екенін және 
қазақстандықтардың да ел игілігі жолында 
адал қызмет етуге дайын екенін айқын 
көрсетті. Бүгінде мыңдаған ерікті азамат жүрек 
қалауымен пандемияның және карантиннің 
салдарынан қиын жағдайға тап болған жандарға 
көмек қолын созуда. 

«Мен сенімге серт беріп, үлкен үміттің 
үдесінен шығу үшін барлық қажырқайратымды 
жұмсаймын!» деген болатын Президент. Бұл 
сөз бізді жігерлендіреді. Қазақстандықтардың 
Мемлекет басшысына сенімінен, бір жылғы 
еңбегіне берген бағасынан, қоғам өмірінің 
барлық саласына елеулі өзгеріс енгізу және 
жаңғырту бастамасына қолдауынан көп нәрсе 
аңғаруға болады. Бұл болашақ Қазақстанның, 
оның халқының арманмүд десіне сәйкес келеді.

Бағдат КӘРІБОЗҰЛЫ,
Қазақстанның еңбек сіңірген 

қайраткері, филология ғылымдарының 
докторы, профессор.

САБАҚТАСТЫҚ
ЕЛ ДАМУЫНЫҢ 
КЕПІЛІНЕ АЙНАЛДЫ

Қазақстанның Тұңғыш 
Президенті – Елбасы Нұр
сұлтан Әбішұлы Назарбаев: 
«Ол Қазақстан тәуелсіздігінің 
алғашқы күн дерінен бастап 
менімен бірге жұмыс 
істеп келеді. Ол – адал әрі 
жауапкершілігі жоғары аза
мат. Еліміздің ішкі және 
сыртқы саясатын жан
жақты сезінеді. Барлық 
бағдарламаларды әзірлеуге 
және қабылдауға атсалысты. 
ҚасымЖомарт Кемелұлы – 
Қазақстанды басқаруға нағыз 
лайықты азамат», – деп сенім 
білдірген еді. 

ҚасымЖомарт Тоқаевтың 
прези денттік қызметке ке
луімен елі міздің жаңа белесі 
басталды. Қай елдің өткеніне 
көз жүгіртсек те мұндай 
саяси процесс қоғамдық 
маңызға ие болатын үлкен 
өзгерістерге әкелетіні сөзсіз. 
Ел тізгінін жаңа Президенттің 

қолға алуы мемлекеттегі 
саяси құрылымдардың өз
геруіне, экономиканың әрта
раптануына, әлеуметтік мәсе
лелердің оң шешім табуына, 
руханимәдени бағыттағы 
бастамалардың тың серпін 
алуына оң ықпал етіп отыр.

Арада өткен бір жылда 
мемле кетіміздің не гізін 
қалаушы – Елбасы стра
тегиясы сабақтастығын жүзеге 
асыру бағытында ауқым ды 
жұмыс атқарылды. Ұлт Көш
басшысының бастама сымен 
қолға алынған мем ле кеттік 
бағдарламалар және жобалар 
жүйелі түрде жалғасын тапты. 
ҚасымЖомарт Тоқаевтың 
лидерлік қыры мен нақты 
ұстанымы дағдарыс кезінде 
ерекше көрінді. Әсіресе, 
шұғыл шешім қабылдау, 
азаматтардың талаптілегіне 
құлақ асу, әр істі жеке 
бақылауда ұстау сияқты 

нақты әрекеттер халықтың 
қол дауына ие болды. Сол 
себепті қазақ стандықтардың 
Президентке деген сенімі 
күнненкүнге күшейіп келеді.

Мемлекет басшысы саяси 
ортада ғана емес, сарапшылар 
қауымы арасында да жоғары 
беделге ие. Осы орайда өткен 
бір жылдағы басты жетістіктер 
ретінде мемлекеттік бағыттың 
бірізділігі қамтамасыз етіл
генін, жаңа ішкі саяси пара
дигмалар жарияланғанын 
атап өтуге болады. Азаматтық 
қо ғамды дамытуға барынша 
басым дық беру арқылы 
халық пен байланысты арт
тыру, түйт кілді жайттарды 
оңтайлы шешуді қарас ты ру 
нәтижелі бастамаға жол ашты. 

Қорыта айтқанда, Қасым
Жомарт Тоқаев әлемдік бет
алыстарды да, мемлекет 
алдында тұрған өзекті мәсе
лелерді толық түсінетін 
саясаткер екенін дәлелдеп 
үлгерді.

Нұрсұлтан ҚАРАЖАН,
әлеуметтанушы.

ЕЛБАСЫ 
СТРАТЕГИЯСЫНЫҢ 
ЖАЛҒАСТЫҒЫ

12 маусымда Қасым-Жомарт Тоқаевтың ресми 
түрде Қазақстан Республикасының Президенті 
лауазымына кіріскеніне бір жыл толды. 

Кездесуде Сәдуақас 
Аңсат мемлекет және қоғам 
қайраткері Еркін Әуел
бековтің 90 жылдығын атап өту 
мәселесін көтерді.

– Еркін Нұржанұлы 
– өзінің саналы ғұмырында 
өңір дің дамуына айрықша  
үлес қосты. Ол кісі басшылық 
жасаған тұста қай салада да 
соны серпін болғанын Сыр елі 
жақсы біледі. Сондықтан халқы 
оны  қашанда құрмет тұтады. 
Биыл Е.Әуелбековтің туғанына 
90 жыл, елдегі жағдайға 
байланысты кең көлемде атап 
өту мүмкін болмай тұр. Десе 
де, қоғам қайраткерінің мерейлі 
жасын атап өту ісжоспары 
жасалды, соның жүзеге асуына 
ықпал етсеңіз, – деді С.Аңсат.   

Облыс басшысы өз 
кезегінде 90 жылдыққа ар
налған шараның өтуіне қолдау 
білдіретінін жеткізді.

– Бастамаңызды қолдай
мыз. Еркін Әуелбеков – Сыр 
елі нің ғана емес, барша қа
зақ халқына еңбегі сіңген 
тұл ғаның бірі. Оның 90 
жыл дығына арналған шара 
Әбділдә Тәжібаев атындағы 
облыстық кітапханада онлайн 
форматтағы конференциядан 
бастау алатын болады. Мем
лекет қайраткерінің өзге 
облыс тардағы заман дас
тарымен бейне байла ныс арқы

лы кездесу ұйым дас тырылып, 
телеарналарда сұхбаттар мен 
арнайы хабар жасау жоспарда 
бар. Мұның барлығында 
сіз дермен бірлесіп жұмыс 
жасайтын боламыз, – деді 
облыс әкімі.

Кездесуде С.Аңсат тіл мә
селесіне қатысты нысандар 
мен аялдамалар атауын қазақ 
тіліне аудару керектігін айтты. 
Сондайақ, үштілділікке 
көшу реформасының күрделі 
тұстарын, оған қоса құрылыс, 
өндіріс, сауда, банк, қаржы, 
энергетика салаларында іс
қағаздарды толтыруда әлі де 
орыс тіліне басымдық барын, 
жарнамалардың мемлекеттік 
тілде сауатты жазылуына 
назар аударылмай отырғанын 
жеткізді. 

Айта кетейік, Сәдуақас 
Аңсат 1945 жылдың 12 
қаңтарында Қармақшы 
ауданының Жосалы кентінде 
дүниеге келген. Еңбек жолын 
«Қызылордақұрылыс» тресіне 
қарасты құрылыс материал
дары комбинатында арматура 
цехының шебері болып 
бастаған. 1972 жылы облыстық 
атқару комитеті төрағасы 
орын басарының көмекшісі, 
1974 жылы облыстық атқару 
ко митетінің күрделі құрылыс 
басқар масының бастығы 
болды. 

19822008 жылдары Қы 
зылорда қалалық пар тия 
комитетінің екінші хат шы
сы, облыстық еңбек бас қар
масының басшы сы, «Хар
рикейн Кұмкөл Мұнай» 
АҚна ұңғыларды күр делі 
жөндеу басқармасы басты
ғы ның орынбасары, қо
ғам   дық негізде «Халық
аралық Қазақ тілі қоғамы» 
қо ғамдық бір лестігі облыстық 
филиалының бас тауыш ұйым  
дары комитетінің төр а ғасы 
және кәсіподақ төр а ға   сы ның 
орынбасары, Аста на қаласы 
коммуналдық мен  шік бас қар
масының бөлім бас тығы, ҚР 
Көшіқон және демография жө
ніндегі агенттік төрағасының 
кеңес шісі, Қазақ станның «Ақ 
жол» демо кратиялық партиясы 
Орта лық аппаратының бас 
инс пекторы, «Атамекен хол
динг» АҚ директорлар кеңесі 
төрағасының кеңесшісі қыз
меттерін атқарған.

МАҢЫЗДЫ МӘСЕЛЕЛЕР 
СӨЗ БОЛДЫ

ҚАБЫЛДАУ

Облыс әкімі Гүлшара Әбдіқалықова 
«Халықаралық Қазақ тілі қоғамы» қоғамдық 
бірлестігі облыстық филиалының төрағасы, 
«Тіл сақшысы» газетінің бас редакторы Сәдуақас 
Аңсатты қабылдады.

Мейрамгүл ДАУЫЛБАЕВА,
«Сыр бойы».Sb

Донорлық  –  қанға мұқтаж ауруға 
адамның өз қанын немесе ком
поненттерін ерікті түрде беруі. Жыл 
сайын қан және қан өнімдерін құюдың 
арқасында дәрігерлер миллиондаған 
жанның өмірін сақтап қалуда. Алайда, 
Дүниежүзілік денсаулық сақтау 
ұйымы деректері бойынша, көптеген 
елдердің қан қызметінде сапалы және 
қауіпсіз қан қорымен қамтамасыз ету 
мәселесі туындаған, сұраныс артуына 
байланысты аталған ұйым биылдан 
бастап барлық елде ерікті, өтеусіз 
донорлар арқылы қанның барлық 
қорымен қамтамасыз ету үшін шара 
қолдануда. 

Облыстық қан орталығы 
д иректоры Серік Игембаевтың 
айтуынша, орталық базасында  22109 
донор бар. Жылына қан тапсыруға 
10 000нан астам адам келеді.  Оның 
ішінде белсенді түрде қан тапсыратын 
тұрақты донор саны шамамен 700800
ді құрайды.  Былтырдың өзінде 5595 
литр қан препараты дайындалған. 

– Қан тапсырудың адамды ынта 
ландыратын әсері бар екені ғы
лыми дәлелденген. Қан тап сыр май
тын адамдарға қарағанда тұрақты 
түрде қан тапсыратын адамның 
өмір сүру ұзақтығы бес жылға 
артық болады екен. Сонымен бірге 

зерт теулерге сенсек, донорларда 
жүректің ишемиялық ауруы сирек 
кездеседі. Төтенше жағдай кезінде де 
жұмысымыз тоқтаған жоқ. Бұл орайда 
бізге әскери бөлімшелер мен ішкі 
істер басқармасы, жалпы құқық қорғау 
саласы мен медицина мекемелерінің 
қызметкерлері көмектесті. Оларға 
алғыс айтамын, – деді орталық 
директоры.

Шарада облыстық денсаулық сақ
тау басқармасының басшысы Жақ

сылық Әбдусаметов донорларды атау
лы күнмен құттықтап, жылы ле бізін 
білдірді және сыйлықтар табыстады.

Бұл күні қала тұрғындары ерікті 
түрде қан тапсырды. Бір қызығы, 
олардың ішінде коронавирус инфек
циясымен ауырып, індетті жеңген 
тұрғын да бар. Тұрғын атыжөнін 
айтудан бас тартты. Өзінің айтуынша, 
ол 15 сәуірде анализ тапсырғанда індет 
жұқтырғанын білген. Бірақ  аурудың 
клиникалық белгілері болмаған. Он 

төрт күн емін алған.  
Мамандардың айтуынша, оның 

қанынан иммунды плазма дайын
далады. Ол коронавирус инфек ция
сымен ауырып, ем алып жатқан ауыр 
жағдайдағы науқастарға құйылады.

– Коронавируспен ауырған 
адам  ның қанынан алғаш рет иммунды 
плазма дайындағалы отырмыз. Өйт
кені, ауырыпжазылған адамның 
ағзасында бұл ауруға қарсы антидене 
қалыптасады. Ол ауыр халде жатқан 
науқасқа көмектеседі.  Бұрынсоңды 
иммунды плазма дайындаудан 
тәжірибеміз бар. Атап айтқанда, 
ҚырымКонго геморрагиялық қыз
басымен ауырған науқастардан 
дайын дап жүрміз. Өйткені бұл – біздің 
өңірімізде жиі кездесетін аурудың 
түрі. Процесс қан тапсырушының 
ке лісімімен ғана жүзеге асады. 
Донор толық ақпараттандырылады. 
Қалыпты алынатын иммунды плазма 
600 млді құрайды. Ол үш дозаға 
бөлінеді. Індеттен айыққандардың 
көбі келісе бермейді. Сондықтан бұл 
кісіге алғысымызды айтамыз. Қазіргі 
жағдайға бейжай қарамай, өзінің 
бір тамшы қанымен бөлісіп, өзгенің 
өмірін сақтап қалуға үлес қосып отыр, 
– дейді орталықтың қан дайындау 
бөлімінің меңгерушісі Рая Дәуітова.

БІР ТАМШЫ ҚАН – ЖАНҒА АРАША

Sb
Айнұр БАТТАЛОВА,
«Сыр бойы». 

54 жастағы қала тұрғыны Жанат Мұқанова үш-төрт жылдан 
бері тұрақты түрде қан тапсырып жүр. Донор талайларға өмір 
сыйлап жүргені үшін ақы сұрамайды. «Бір тамшы қаным 
арқылы  өлім аузында жатқан адамға көмектессем, сол маған 
үлкен қуаныш» дейді ол.

14 маусым – Дүниежүзілік донорлар  күніне орай 
облыстық денсаулық сақтау басқармасы, облыстық қан 
орталығы және «Қызыл Ай» қоғамы облыстық филиалының 
ұйымдастыруымен «Әлемнің саулығы үшін қан тапсыр!» 
ұранымен акция өтті.

Мәселен, Үндістан, 
Түркия, Қытай тұрғын
дарының 21 проценті, Қыр
ғызстан хал қының 30 проценті 
жеңіл өнеркәсіпте жұмыс 
істейді екен. Қытай – мақта
мата өнім дерін экспорттаудың 
ли дері. Өйткені онда арзан 
жұмыс күші жеткілікті, 
табиғи тауарлармен қатар син
тетикалық талшықтар да мол 
өндіріледі. Германия,  АҚШ, 
Италия, Франция сияқты ел
дерде жеңіл өнеркәсіп үлесі 
612%ті құрайды. Корея мен 
Жапонияда бұл сала машина 
жасаудан кейінгі екінші орын
да тұрғанымен, дайын киім, 
трикотаж, аяқ киім  өндірісі 
ішкі нарықтың 7585%ін 
қам тамасыз етеді. Соңғы он
жылдықта  Азия мен Оңтүстік 
Америка елдері то қыма 

өндірісінде АҚШ пен Батыс 
Еуропа елдерін на рық  тан 
ақырындап ысырып келеді. 

Түркияның тоқыма бұйым
дары мен киім экс порттауда ірі 
жеткізуші позициясына қалай 
тұрақ та ғанына зер салсақ, 
тарих тереңіне бойлауға 
тура келеді. 1933 жылы 
түрік үкіметі осы саланы то 
лықтай қамқорлығына ал
ғаннан кейін ішкі нарықты 
отандық тауар лармен тол
тыру міндеті қойылды. 1970 
жылдарға қарай Түркия киім 
импортынан бір жола бас 
тартты. Кейін жаңа стратегия 
қабылдап, елдегі жеңіл 
өнеркәсіптің барлық буынын 
экспортқа бағыттады.  

Енді жеңіл өнеркәсіптегі 
жетекші елдерге пандемия 
қаншалықты әсер еткеніне 

талдау жасап көрейік. Қазірдің 
өзінде Ресей коронавирустан 
қатты зардап шеккен са
лаларды нақтылап отыр. 
Оның ішінде авиатасымал, 
туризм, қонақ үй бизнесімен 
қа тар жеңіл өнеркәсіп те 
бар. Тоқыма өндірушілердің 
халықаралық ассоциациясы 
наурыз айында жүргізген 
сауал нама тапсырыс кө
лемінің 8 процентке қыс
қар ғанын анықтаған.  Ал 
сәуір айындағы зерттеуге қа
тыс қан  тоқыма өнімдерін 
шығаратын 700 компания тап
сырыстардың болмауы мен 
кейінге қал дырылуынан  өнім 
өндіру 31 процентке төмендеп 
кетті деп дабыл қақты. 

Жалпы киім мен тоқыма 
өнімдерінің әлемдік нары
ғындағы жағдай  дағдарысқа 
дейінгі көрсет кішке қысқа 
уа қытта жете алмайтынын 
Қы тайдың мысалы дәлелдеп 
отыр.   

«СБ» ақпарат.

Кәсіпорын биыл алты айдың 
өзінде 5 мың данаға жуық 
броньды кеудешеге тапсырыс 
алып үлгеріпті. Жұмыс 
қарқынды жүріп жатыр. Аудан 
орталығында орналасқан 
цех бір жылда 7500 броньды 
кеудеше, 15 мың әскери каска, 
қосымша 500 дана арнайы киім 
шығаруға қауқарлы.

– Ауданда жұмыс істеп 
тұрған кәсіпкерлік ны сан
дарының саны артты. Соңғы 
екі жылда 20 процентке 
өсім байқалады. Оған қоса, 
мемлекеттік бағдарламалар 
бойынша несие алған аза
маттардың да қарасы қалың. 
Соңғы жылдары қызмет 
көрсету саласының бойына қан 

жүгірді. Монша, қонақүй тәрізді 
нысандардың ауқымы кеңейіп, 
елде жаңашылдыққа бетбұрыс 
белең алды. Бізді қуантатыны 
– осы. Ал броньды кеудеше 
мен каска шығарып отырған 
«Өркен Әлем» серіктестігінен 
аудан бюджетіне бір жылда 
1,52 млн теңге көлемінде 
салық түсіп отыр. Бұл – 
салық базасын нығайтуға 
үлкен демеу. Қазір 45 адам 
тұрақты жұмыс істеп отырған 
мекеменің әлі де кеңейеріне 
сенім мол, – дейді аудандық 
кәсіпкерлік, өнеркәсіп және 
туризм бөлімінің басшысы 
Жасұлан Еспембет.

Айта кетейік, нысан 2017 
жылдан бері жұмыс істеп 

келеді. Алғашында 810 дана 
броньды кеудеше, 240 дана 
арнайы киім шығарып бастаған. 
Бүгінде құны 80 млн теңге 
тұратын каска шығару цехын 
іске қосты. Қазір жобаның 
жалпы құны 118 млн теңгеге 
жеткен.

– Кәсіпорын қайырымды
лық шараларынан да қа
лыс қалып жатқан жоқ. 
Пандемия кезінде 18500 дана 
медициналық маска тігіп, аудан 
халқына тегін таратты. Бұл – 
елдегі кәсіпкерлердің бизнестің 
әлеуметтік жауапкершілігін 
сезіне отырып, жұмыс істеп 
жатқанының дәлелі. Алдағы 
уақытта да мұндай жұмыстар 
жалғаса береді. Мемлекеттік 
бағдарламалар аясында кәсіп 
ашып, оқу курстарынан өтіп 
жатқандар да жетерлік. Біз 
осылай аудан экономикасының 
нығаюына бар күшжігерімізді 
жұмсап, халықтың қолын 
аузына жеткізуде жұмыс істеп 
жатырмыз, – дейді бөлім 
басшысы.

Жалағаш ауданы.

– Елімізде жеңіл өнеркәсіп 
саласына соңғы уақытта 
ғана көңіл бөліне бастады. 
Тәуелсіздіктен кейін бұл 
саланың тұралап қалуына, 
жалпы дамуына не кедергі 
болды?

– Жеңіл өнеркәсіп өнім
дерінің елімізде дайын далуы 
өте маңызды. Себебі, бұл 
тауарларға деген сұраныс 
азықтүлік өнімдерінен кейін 
екінші орында. Жалпы, 
тәуелсіздіктен кейін көптеген 
елдермен, оның ішінде 15 
одақтас елдің арасындағы 
сауда байланысының үзілуі, 
меке мелердің жоспарлы эконо

микадан ашық экономикаға 
өтіп, өзгеріске төтеп бере ал
мауы саланың дамуына кері 
әсерін тигізді. Сондайақ, 
шекара ашылғаннан кейін Қы
тайдан арзан тауарлардың 
көптеп жеткізілуі жеңіл өнер

кәсіптің «жүгін» ауырлатты. 
– Жеңіл өнеркәсіп қауым

дастығының өкілдері бұл 
саланы дамыту үшін еркін 
эко номикалық аймақ құру 
керегін айтып жүр. Бұл ұсы
ныстың ұтымдылығы неде?

– Еркін экономикалық 
аймақ құру туралы әлі де пы
сықтай түскен абзал. Өкінішке 
орай, әлемді жайлаған індетке 

байланысты қазір бұл туралы 
сөз қозғауға ерте болып 
тұр. Себебі, алдағы уақытта 
коронавирустың салдарынан 
экономика, бизнес айтарлықтай 
өзгеруі мүмкін. Бұл мақсатқа 
қаражат жұмсап, мекемелер 
ашылмаса, жұмсалған ақша 
ауаға кеткенмен бірдей болмақ. 
Сондықтан, мәселені байыптап 
барып, шешім қабылдау керек.  

– Қазір мемлекет осы 
салаға қаншалықты қолдау 
танытуда?

– Соңғы уақытта мем
лекеттің қолдау шаралары кү
шейтілді. Бастысы, бұл мүм
кіндікті кәсіпкерлер тиімді 
пайдалануы қажет. Бұл жерде 
Өзбекстанға байланысты үл
кен мәселе бар. Өйткені, 
Өзбек стан сауда саласында 
дербес болғандықтан, өзінің 
кедендік саясатын жүр
гізе алады. ТМД елдері ара
сындағы келісімге сәйкес, 
олар өздеріне шикізатты, 
тауар ды кедендік рәсімдеусіз, 
процентсіз кіргізеді де, өнімді 
өңдеп, өзімізге қайта  сатады. 
Соған байланысты Өзбекстан 
тарапына қорғанысымыз ре
тінде, қосымша баж салығын 
қосу сынды заң қабылдау керек 
сияқты. Өйткені Өзбекстан 
жеңіл өнеркәсібі дамуының 
бірденбір себебі өздері 
кедендік рәсімдеусіз, кедендік 
салықсыз шикізатты кіргізіп, 
өңдеп, бізге сатуында болып 
тұр.

– Аймақта кадр жет
кілікті ме?

– Бүгінде жеңіл өнеркәсіпке 

қажетті тігінші, шебер сынды 
мамандарды даярлайтын 
оқу орындары – колледждер 
мен училищелер әлі де ескі 
құралжабдықтарды, бұрынғы 
технологияны қолданып жүр. 
Көбінесе, жеке ательеге керек 
мамандар дайындайды. 

Негізінен кадр мәселесін 
жұмыс берушінің өзі шешуі 
керек деп есептеймін. Бүгінде 
жұмыс істеймін деген талабы 
бар, тігін тігуге икемді 
тұрғындарды өзіміз даярлап, 
үйретіп жатырмыз.

– «Қызылорда облысы ның 
жеңіл өнеркәсіп кә сіп  орын
дарының халық тық қауым
дастығы» төр а ға сысыз. 
Сыр өңірінде осы салаға қы

зығатындар, ар найы фа бри ка 
ашқысы келе тін кәсіпкерлер 
бар ма?

– Әрине, қызығушылық та 
нытатындар бар. Бірақ олар ға, 
ең бастысы, түсіндірме жұ
мыс тарын жүргізуіміз керек. 
Бұл салада еңбек еткісі келетін 
кәсіпкерлер іссапарларға шы
ғып, жеңіл өнеркәсібі да мыған 
ел  дердегі зауытфабри ка  лар
ды көруі қажет деп ойлай мын. 
Меніңше, ондай жұ мыстар 
алдағы уақытта жасалады.

– «Dalatex»  ЖШСн ашу 
идеясы неден туындады? Фа
бри каның қазіргі қуат ты лығы 
туралы айтып беріңізші...

– Біраз уақыттан бері осы 
салада жұмыс істегендіктен, 
«өнімді неге өзіміз дайындап, 
нарыққа шығармаймыз?» деген 
ой туындады. Сонымен, көп 
ойланбастан бұл бастаманы 
жүзеге асыруға кірісіп кеттік. 
Фабриканың қуаттылығына 
келер болсақ, айына 15 
мың жейде өндіре аламыз. 
Енді осы жылдың соңына 
дейін фабрикада костюм
шал бар тігетін бөлім ашу 
жоспарлануда. Бұрын тауарды 
Ресей нарығына шығарып 
келсек, қазір пандемияға байла
нысты экспорттау жұмыстары 
саябырсып тұр. Індет басталмай 
тұрғанда Түркиямен де келіссөз 
жүргізілген еді, карантиндік 

шектеулер аяқталғаннан кейін 
сол мәселені қайта қолға 
алатын боламыз.

– Жеңіл өнеркәсіп дамуы 
үшін жарнама да керек. 
Сіздерде бұл қаншалықты 
жолға қойылған?

– Әрине, жарнама керек. 
Бірақ біз қазіргі уақытта 
трансұлттық компаниялармен, 
олардың жарнама бюджетімен 
бәсекелес бола алмаймыз. 
Елімізде жеңіл өнеркәсіп – енді 
дамып келе жатқан сала. Соған 
байланысты жарнамамыз сәл 
ақсап тұр. Негізі шешілетін 
мәселе, жұмыс жасалып жатыр 

әрі алдағы уақытта бұған 
басымдық беретін боламыз. 

– Өткен жылы алғаш 
рет «Qobyz» деген атаумен 
бірыңғай мектеп формасын 
дайындадыңыздар. Бастама 
биыл да жалғаса ма?

– «Qobyz» деген атаумен 
киім үлгілерін дайындау, 
шыны керек, көптен бері ойда 
жүрген идея еді. Енді осы сауда 
белгісімен әйелдерге арналған 
киім дайындап жатырмыз. 
Былтыр оқу жылы басталғанда 
Сыр еліне, тұтас түркі жұртына 
белгілі тұлға Қорқыт бабаға 
қатысты етіп «Qobyz» деген 
атаумен мектеп формасын 
дайындауды ұсындым. Бірақ 
биыл пандемияға байланысты 
осы тұрғыда көп сұрақтар 
туындап тұр. Негізі жалғасады. 
Өйткені, арнайы костюм
шалбар тігу үшін жалпы 
құны 35 млн тұратын құрал
жабдықтар алып жатырмыз. 

– Бір жыл бұрын жеңіл 
өнеркәсіпті дамыту, тә
жірибе алмасу мақсатында 
Түркияға барып келдіңіздер. 

Сапар қаншалықты нәти
жесін берді?

– Иә, былтыр менің ұсы
нысыммен 34 кәсіп кер мен 
бірге Түркияның фабри ка
ларын араладық. Сапар нә
тижелі болды деп ойлаймын. 
Өйткені өзіміздің тәжірибе жи
науымыздан бөлек, бір кәсіпкер 
шағын да болса өндіріс орнын 
ашты.

– Істеріңізге сәттілік ті
лейміз! Әңгімеңізге рахмет!

Әңгімелескен 
Айдана ЖҰМАДИНОВА,

«Сыр бойы».

ӘЛЕМДЕГІ ЖАҒДАЙ БИЗНЕСКЕ 
ӨЗГЕРІС ӘКЕЛУІ МҮМКІН

Елімізде жеңіл өнеркәсіп өнімдері экспортқа 
қарағанда 17 есе көп импортталады. Мұны Қырғызстан 
мен Өзбекстан тауарларының біздің елде бірнеше 
есе көп сатылатынынан-ақ аңғаруға болады. Қазір 
салаға көңіл бөлініп, қолдау күшейіп келеді. Жеңіл 

өнеркәсіп – ел азаматтарын алдымен ең қажетті 
тауарлармен қамтамасыз етсе, екіншіден 

халықты жұмыссыздық мәселесінен алып 
шығатын сала. Маңызы жоғары бұл салада 

қазір қандай жаңалықтар мен мәселелер бар? 
Бұл туралы «Қызылорда облысының жеңіл 

өнеркәсіп кәсіпорындарының халықтық 
қауымдастығы» төрағасы, «Dalatex» тігін 
фабрикасының басшысы, кәсіпкер 
Ділмұхамед Абизовпен әңгімелестік.

АРНАЙЫ КИІМДЕР 
ӨЗІМІЗДЕ ШЫҒАДЫ

Жалағашта броньды кеудеше тігіледі. Былтыр 
«Өркен Әлем» серіктестігінде броньды кеудешенің 
5 мың данасы тігілсе, арнайы касканың 2 мың 
данасы шығарылған. Өңірде сұранысы жоғары 
бұл өнімдерді жалағаштық тігін цехы тоқтаусыз 
дайындап келеді.

Sb
Дәулет ҚЫРДАН,
«Сыр бойы».

ЖЕҢІЛ ӨНЕРКӘСІПТЕ 
ЖЕТЕКШІ ЕЛДЕР КІМДЕР?

Әлем елдерінің жеңіл өнеркәсіпті дамытудағы 
тәжірибелеріне зер салсақ, көптеген қызықты 
деректерге қанығуға болады.

EŃBEK

«КІНДІК ҚАНЫҢ 
ТАМҒАН ЖЕРГЕ,
МАҢДАЙЫҢНЫҢ ТЕРІ 
СІҢСІН...»

«Шаған Жер» серіктестігі 
қызу жұмысқа кіріскен. Биыл 
жаңа директор Жеңісбек 
Сыздықов өзімен бірге жаңа
шылдық ала келді. Ә де
геннен шаруашылықтағы қо
сымша цехтарды жаңартуға, 
техникалық жабдықтарды 
за ма науи үлгіге ауыстыруға 
кірісті.

– Биыл 200 гектар бидай, 
200 гектар жаңа жоңышқа ектік. 
1000 гектар ескі жоңыш қаны 
күтімге алып, тыр маладық. 
Ал күрішті 3100 гектар жерге 
ектік. Мойнымызда жауап
кершілік бар. Енді туған 
елдің артып отырған сеніміне 
селкеу түсірмей, абыроймен 
жұмыс істеу – маңызды. Өз
өзін қаржыландыратын алып 
серіктестік құру – ең бірінші 
мақсат. Ойдағы жоспарлар 
осы мұрат жолында іске аса 
береді. «Кіндігіңнің қаны 
тамған жерге, маңдайыңның 
тері сіңсін» деген ғой. Елдің 
перзенті ретінде қызмет қылуды 
ойға алдық, – дейді серіктестік 
директоры Ж.Сыздықов.

Өткен жылы шаруашылықта 
248 адам жұмыс істейтін. Биыл 
қызмет ауқымын кеңейткен, 
360 адамды жұмыспен қамтып 
отыр. Науқан басталардағы 
халық жиналысында еңбекақы 
мәселесі көтерілген еді. Қазір 
жұмыс түріне қарай жалақы 
арта бастады. Жұртшылық 
тұрмыстіршілігін жөндеуге 
бет алды. Жұмысшылар егіс 
алқабында тегін тамақпен 
қамтамасыз етілген. Ал егін 
егу, жинау науқандарында 
жұмысшылардың еңбегі 
еленетіні тағы бар. Бір сөзбен 
айтқанда, Шағанның шаруасы 
шалқып тұр.

– Өзімізден ештеңені ая
май мыз. Сырттан келіп жатқан 
ешкім жоқ. Барлығы – осы 
елдің азаматтары. Қазір ауылда 
шаруашылық құрамындағы 
наубайхана мен тойхана жұмыс 
істеп тұр. Мүмкіндік мол. Тек 
жұмысты тиімді үйлестіру 
керек. Халық жер үлестеріне 
сай көмек түрлерін алып 
тұрады. Егінді әртараптандыру 
бағыты бойынша күріш, 

бүркеме бидай, жоңышқа 
дәндерін ауыстырып егіп 
отырамыз. Биыл 1,5 гектар 
жер ашып, көкөніс және 
бақша өнімдерін ектік. Бұған 
да қосымша жұмысшылар 
қабылдадық. Өзімізді өніммен 
қамтамасыз етуіміз керек. 
Азықтүлік өнеркәсібінде не 
істеуге болады – соның бәрін 
іске асыруға әзірміз. Тек әр 
нәрсенің өз уақыты бар, – деді 
Жеңісбек Шәкімбайұлы.

Шаруашылық мемлекет 
қамқорлығын да сезініп 
отыр. Науқан кезінде дизель 
отынына әлдеқайда төмен 
бағада қол жеткізді. Сонымен 
қатар, тыңайтқышқа, тұқым 
мен аяқсуға субсидия төленіп 
отыр. Ал биыл инвестициялық 
субсидияға жоба тапсырмақшы. 

«ШАҒЫН ЦЕХТАРДЫ 
КӨБЕЙТСЕК, 
ЭКОНОМИКАМЫЗ 
НЫҒАЯДЫ»

Шаруашылық тек егін ғана 
емес, мал өсіруді, күріш пен ұн 
ақтауды ұйымдастырып келеді. 
Диірмендер көнерген, бірақ 
кәдеге асып тұр. Болашақта 
технологияны жаңартып, 
жаңасын қолданысқа енгізбек. 
Әйтсе де, барлығын бірден 
игеруге шама келмесі анық. 
Тұралау алдында қалған 
шаруашылықты бұл күнде 
бастамашыл азаматтар аяғынан 
нық тұрғызуда. Мұның 
барлығы өз уақытында қолға 
алынады деп отыр басшылық.

– Бізде үш мың басқа 
арналған мал бордақылау 
алаңы, оған қосымша шұжық 
цехы да бар. Бірақ мүмкіндігін 
толық пайдалана алмай отыр
мыз. Пандемия әсерінен тоқ
тап қалдық, әйтпесе, шұ  жық 
цехының қосалқы бөл шек терін 
Тараз қаласынан ал дыруды 
жоспарлап едік. Ол жақ
тағылармен тәжірибе алмасып, 
өндірісті қолға алсақ, тағы біраз 
тұрғын жұ мыспен қамтылады. 
Негі зінен, шағын цехтарды 
кө  бейту арқылы ауылды тү
ле  туге, шаруашылықтың 
эко   но  микасын өрістетуге 
бо лады. Жылыжай салуға 
кіріс кеніміз – осының айғағы. 
Қажетті жабдықтар қолда 
тұр десек те болады. Жер 

дайын. Қазір ғалымагроном 
Рүстем Сматов егжейтегжейлі 
зерттеумен айналысып жүр. 
Ауыл жастарын оқытып, керек 
мамандарды өзіміз даярлап 
аламыз, – дейді шаруашылық 
басшысы.

Ауылдағы ескі әуез мектебі 
қазір қолданыста емес. Бірнеше 
жыл бұрын жаңа мектеп бой 
көтергенде, барлығы сол 
жаққа ауыстырылды. Енді 
шаруашылық әуез мектебінің 
көне ғимаратын өз қарауына 
алып, қарияларға тынығу 
жайын жасауды ойластыруда. 
Ақсақалдарын ардақтаған 
ауылда үлкендерге осындай 
құрмет көрсетілмек. Ал 
бұрынғы моншаны жаңалап, 
күрделі жөндеуден өткізеді. 
Заманауи үлгіге лайықталған 
моншада ауыл халқына барлық 
жағдай жасалады деп отыр.

– Біз егінмен қатар эко
номиканы да әртарап тан
дырамыз деп отырмыз. Күріш, 
ұн диірмендерін жаңғырту 
жоспарда бар. Шұжық цехы, 
мал бордақылау алаңы – 
барлығы экономиканы әр тарап
тандыруға бағытталады, яғни, 
бұл арқылы біз елді мекеннен 
ауыл шаруашылығындағы 
барлық саланы қамти аламыз. 
Қазір диірменде тартылған 
ұнның дәмі тіл үйіреді. Халық 
алып жатыр. Бағасы да арзан. 
Күріштің келісі 160 теңге болса, 
ұн 52 теңгеден жұртшылыққа 
ұсынылуда, – дейді серік
тестіктің бас экономисі 
Қорғанбек Назымбаев.

Алдына үлкен мақсат қойған 
шаруашылық ғалымдармен 
тығыз қарымқатынаста жұ
мыс істейді. Жаңашылдыққа 
бетбұрыстың дәлелі – алқапта 
дрон құралын пайдаланып 
отыр. Ал болашақта мемлекет 
пен жеке меншік арасындағы 
әріптестік аясында елден 
әлеуметтік нысандар салуды да 
қолға алмақшы.

Осы күні шаруашылық 
жұмысшыларына сүт беріп 
отыр. Бұл да қуанарлық жайт. 
Өзімізде өндіруге болатын 
өнімді сырттан алдырмай, 
еңбектеніп жатсақ, мақтанатын 
нәрсе емес пе?

«КҮРІШТІ АҚТАП 
САТПАСА, ПАЙДА 
БОЛМАЙДЫ»

Бір кездері серіктестікте 
бас бухгалтерлікке дейін кө
терілген Тілек Аяпов шаруа
шылық кеңсесінен музей ашып 
қойыпты. Зейнеткер тарихты 
таңбалап жазып жүр. Он үш 
жыл бойы бас бухгалтер болып, 
есепқисаптан есе жібермеген 
жанның руханият пен тарихқа 
да таласы бар.

Кірген бетте 19942000 
жылдары шаруашылық бас
шысы болған Қожабек 
Дәдікбайдың суреті көзге түседі 
екен. Үлкен портрет. Иә, ол қиын 
кезеңдерде шаруашылықты 
шатқаяқтатпай, жұмысын 
жүргізді. Еңбегі ел аузында 
жүр. Ауыл халқы оның ел 
үшін еткен еңбегін ұмытқан 
жоқ.  Тәуелсіздігін енді алған 
мемлекеттің басынан қиын 
күндер өтіп жатқан тұста 
Тәжікстан, Өзбекстан, Ресей 

мемлекеттеріне Шағанның 
ақ күрішінің экспортталуына 
атсалысты. Бұл жетістігі үшін 
Қожабек Кенжебекұлы 1998 
жылы Елбасы – ҚР Тұңғыш 
Президенті Нұрсұлтан Әбіш
ұлы Назарбаевтың қолы нан 
«Құрмет» орденін алған. 

– Сейілбек Асқаров деген 
азамат болды. Сол басқарған 
тұста 13 шағын цех ашылды. 
Мәселен, сүт өнімдері, рожки, 
балық секілді тамақ өнеркәсібі 
дамыды. Цех ашылса, ол 
қосымша демеу болады 
серіктестікке. Ал күрішті ақтап 
сатпаса, одан пайда түспейтіні 
анық, – дейді шаруашылық 
ардагері Тілек Аяпов.

ЖАСТАР АУЫЛҒА 
КЕЛСЕ...

Рүстем Сматов – агро ном. 
Оның үстіне, ауыл шаруа шы
лығы ғылымдарының магистрі. 
Жоғары білімді жас маман 
егіс алқабында тер төгіп жүр. 
Төрт жыл табан аудармай 
бакалавриатта, тағы бір жылын 
магистратурада білім алуға 
жұмсаған ол бүгінде теория 
мен практиканы ұштастырып, 
ғылыми еңбегін де жазып жүр. 
«Шаған Жер» серіктестігінде 
тыңайтқыштарды үнемді 
пайдалану тақырыбында зерт
теу жасап жүрген оның алғашқы 
еңбегі жемісін бере бастады. 
Тыңайтқыштың бір емес, үш 
түрін бөлекбөлек емес, қатар 
себу арқылы әжептәуір үнем 
жасауға болатынын дәлелдеп 
келеді.

– Әкем осы шаруашылықта 
бірнеше жыл қатарынан үздік 
механизатор атанған. Бірге 
оқыған достарым жақсы 

жерлерде жұмыс істейді. Олар 
әр сөйлескен сайын «ауылда 
қарайып қаласың. Қалаға кел, 
айлығы жоғары жұмыс бар» 
деп жатады. Ал мен үшін 
ауылдан артығы жоқ. Арман 
қуып, қалаға аттана берсек, 
туған жерді кім гүлдендіреді, 
кім түлетеді? Осыған дейін 
алған білімім мен білігімді ел 
дамуына жұмсасам деймін. 
Ауылдың да болашағы өз 
қолымызда. Бұрындары ауыл
шаруашылық саласында «Дип
ломмен ауылға» бағдар ла
ма сына ветеринария секілді 
бір неше мамандық қана қосы
латын. Қазір агрономияны да 
қосты. Бағдарлама жемісін кө
ріп, елге келдік. Мен ауыл дың 
баласы екенімді мақтан етемін, 
– дейді Рүстем Нұржанұлы.

Егіс алқабында агрономның 
жұмысы маңызды рөл 
атқарады. Әрбір бригадада кем 
дегенде 400500 гектар жер 
көлемі бар. Оған қай дақылды 
қанша гектарға егетінін де 
солар шешеді. Ротацияны 
құрап, ауыспалы егістікке, 
егінді әртараптандыруға 
барын ша мән беріп жататын 
да осы мамандар. Өйткені, 
жерді тыңайтатын жоңышқа 
өсімдігін күрішпен ауыстыру 
маңызды. Бұл – өнімнің мол 
болуына негіз.

Рүстемнің телефоны шы
рылдап қоя берді. Асығыс 
қоштасқан ол тағы да егіс 
алқабына аттанып барады. 
Өйткені, кейінгі егілген күрішті 
суға бастыру әлі жалғасуда. 
Мамандар кеңесіп пішкен 
тонның келте болмайтынын 
ұғынған. 

АЛДА
МАҚСАТ КӨП

– Шаруашылықты бір жол
ға қойсақ, алда мақсат көп. 
Асыраушы сала болған соң, 
ауылдағы барлық мәселені осы 
арқылы шешуге болады. Бірақ 
аяғынан нық тұрып, өзөзін 
қаржыландыратын жағдайға 
жету үшін біраз уақыт керек. 
Ауылға әлеуметтік нысандар 
салатын қуанышты сәттерде 
кез десейік, – деді серіктестік 
ди ректоры Жеңісбек Сыз
дықов.

Жылы жымиыстың ар 
жағында айқын бағытқа бет 
алған қарқын жасырынып 
тұр ғандай. Сол қарқынмен 
елді дамытуға, ауылды жан
дандыруға әбден болады.

– Біз шаруашылықты да
мыту үшін келдік. Мақса тымыз 
бір, мүддеміз де бөлек емес, – 
дейді таяуда ғана Алматыдан 
көшіп келген ауыл перзенті 
Дархан есімді азамат.

Тулаған сезіммен туған 
жерге ат басын тіреген азамат
тарға қарап риза болдық.

Суреттерді түсірген 
Мая ҚОЖАБАЙ.
Сырдария ауданы. 

ДІҢГЕК ДИДАРЫ

ШАҒАННЫҢ ШАРУАСЫ ШИРАҚ
Таңның атысынан алқапқа аттанған жұмысшылар ауылға қас қарая бір-

ақ келеді. Бірақ олардың біреуі де біз артық жұмыс істеп жатырмыз деп, 
сағатын даулап жүрген жоқ. Ауылдың ағеден халқы ғой. Мойнындағы зор 
жауапкершілікті байыппен түсінеді. Көктем шыға тырбанғаннан күздің қара 
суығына дейін жүреді. Десе де, олардың еңбегі елеусіз емес. Жыл аяғына дейін 
Жер-Анаға маңдай терін төккен еңбеккерлер жүлделі орындардан көрініп 
жатады. Кейбірі тіпті жүлдесіне су жаңа темір тұлпар тізгіндейді. Ауыл өмірінде 
шаруашылықтың қаншалықты маңызды роль атқаратынын осыдан-ақ бағамдай 
беріңіз. 

Сырдария ауданына қарасты Шаған ауылындағы шаруашылықтың жай-
күйімен танысып қайтқан едік. Айтпақшы, бұл ауылда ескі ұн диірмені әлі күнге 
жұмыс істеп тұр. Ауыл тұрғындарына ұн төмен бағамен беріледі.

Sb
Дәулет ҚЫРДАН,
«Сыр бойы».

Қызылорда қаласында 5 ау
мақтың (Шанхай, Титов, Га
гарин, КБИ, әлФараби) жол 
инфра құрылымы салы нады және 
көпірлер мен елді мекендердегі 
кіреберіс жолдар жөн деледі. Әлеу
меттікмәдени және тұрғын үй
коммуналдық салаларда 24 нысан 
қайта жаңғыртылып, 41і күрделі 
жөндеуден өткізіледі. 

Жол картасы аяқталғаннан 
кейін жаңа нысандардың құрылысы 
арқылы 452 тұрақты жұмыс орны 
ашылады.  Облыс әкімінің төр
аға лы ғымен Жол картасын іске 
асыруды үйлестіру және мони
торинг теу жөніндегі құрылған 
комис сия жұмыс жасауда.

Бүгінгі күнге 274 жоба бо
йынша мемлекеттік сатып алу 
конкурстары жарияланып, 229 
ның мердігерлері анықталды. Жол 
картасы тек жұмыспен қамту ғана 
емес, басқа да мультипликативтік 
нәтижелерді береді. Жол картасы 
аясында іске асырылатын жобалар 
шеңберінде тауарларға, жұмыстар 
мен көрсетілетін қызметтерге 
көз делген қаражаттың жалпы 
көле мінің кемінде 90% отандық 
өндірушілерден сатып алынуы 
жергілікті кәсіпкерлерге қолдау 
болады. Қосымша жұмыс орын
дарын ашуға мүмкіндік береді. 

Жұмыспен қамту орталықтары 
жұмыс берушілерді қажетті маман
дармен қамтамасыз етуде. Сонымен 
қатар, жобаға қабылданған жұмыс
кер лерге карантин режимінде түсін
дірме жұмыстарын жүргізу, меди
ци налық тексеру, жұмыскерлерді 
тасы малдау мәселелерін қарас
тыратын, рекруттік мобильдік 

пункттер Қы зыл орда қаласы мен 
Сырдария, Жала ғаш, Жаңақорған 
аудандарында ұйымдастырылды. 

Карантиндік шектеулер алынып 
тасталып, көптеген қызмет көрсету 
салалары жұмысын бастады. 
Дегенмен, дағдарыс салдарынан 
тірлігін өрістете алмай жатқан 
салалар да бар. Ал жұмыссыз 
қарап отыра алмайсың. Отбасыңды 
асырауың керек. Сондықтан, екі 
қолға бір күрек іздеген жандар 
жергілікті жұмыспен қамту бөлім
деріне хабарласып, жаңа бағдарлама 
аясында еңбекке араласуға 
мүмкіндік бар екенін білгені жөн.

Қазір ақпараттың заманы. 
Олай болса, табыс тауып отырған 
жұмысынан айырылған адам ашық 
ваканциялар ресурсын іздеп көруіне 
болады.  Мысалы, электрондық 
еңбек биржасы Қызылорда облы
сында осы күндері 230 ваканция 
бойынша 118 хабарландыру беріп 
отыр екен. Онда жүргізуші, күзетші, 
балабақша тәрбиешісі, іс жүргізуші, 
қаржы инспекторы, мұғалімдер 
мен дәрігерлер, фармацевтер 
мен провизорлар, хатшылар мен 
курьерлер, құрылысшы секілді 
көптеген жұмыс орындары бар. 
Мұнан өзге, “Яндекс”, Сервис Head
Hunter.kz, LinkedIn, “Работа Нұр 
кз”, Салон.kz, Mega Master, OLX 
секілді басқа да көптеген сайттарға 
өз резюмесін жіберуіне болады.

Қысқасы, тірлік ету керек. 
Ол үшін қарап отырмай жұмыс 
табудың қаракетін жасай беру 
қажет. Болмаса, өз кәсібіңді ашуға 
ұмтылыс жасаған дұрыс. Ал 
жаңадан кәсіп ашуға кеңес беретін 
арнайы орындар бар екенін және 
қаперге алған абзал.

ЖҰМЫС КӨЗІ 
ҚАЙДА ДЕМЕҢІЗ

Жаңақорған кентінің шет 
аймақтары да бастамадан шет 
қалмайды. Бүгінде халық жаңадан 
қоныстанған «Май бекеті» шағын 
ауданында жүйелі жұмыс жүруде. 
Мұнда 300 орындық жаңа мектеп 
салынуда, білім ошағына апарар жол 
да жаңаланып жатыр.

– Біз жұмысты бір ай бұрын 
бастадық. Қазір іргетасын қойып 
жатырмыз. Облыс бас шысының 
тапсырмасына сәйкес, желтоқсанда 
пайда лануға беруді жоспар ла дық. Екі 
қабатты мектеп тің құрылысындағы 
жұмыс шы лардың 80 проценті – 
жергілікті тұрғындар. Орташа 
айлық жалақы 100120 мың теңге. 
Алдағы уақытта бұдан да көтерілуі 
мүмкін. Қосымша жұмыс күші 
қажет болғанда, жергілікті халық 
әлі де жұмыспен қамтылады, – дейді 
«ҚазҚұрылысСервис» ЖШС учаске 
бастығы Құрмаш Үрметов.

Бұл маңдағы оқушылар 12 ша
қырым жердегі білім оша ғына қа
тынайтын. Алыс жол оның үстіне, 
жауын жауса, белуар дан батпаққа 
айналатын. «Май беке тіндегі» 3ші 
көше тұрғыны Жұлдыз Жанәбілова игі 
іске қуанышты.

– Мектеп салынып жатыр. Жол да 
жақсарды. Балаларымыз енді жаңа 
жолдың үстімен жаңа мектепке ба ра
тын болады. Ха лық қа ең қа жет тісі де – 

осы. Жұрт шылықтың ұсынысына 
құлақ тосып, осындай ны сандарды 
салды рып жат қан өңір бас шы лығына 
алғысымыз зор, – дейді ол.

Мұндай жұмыстар Шиелі ау
данында да қарқынды жүруде. Кентте 
барлығы 5 көшеге күрделі жөндеу 
жүргізілсе, 21 көше орташа жөндеуден 
өткізілмек. «Шиелі жолшы» 
серіктестігі барлық көшені бір апта 
көлемінде бітіреміз деп отыр.

– Кент орталығындағы көше
лерді болып қалдық. Одан бөлек, 
РУ6 аумағында аллеяны қайта жаң
ғыртып жатырмыз. Облыс әкімі нің 

тапсырмасына сәйкес, жұмыс шы
лардың жала қы сын да көтердік. Қазір 
орта ша айлық жалақы 9397 мың теңге 
шамасында. Жол жөндеу жұмыстарына 
117 жергілікті тұрғынды тарттық, 
– дейді серік тестіктің атқарушы 
директоры Алмас Әбіләкімов.

Мұнда да арнайы техникалар 
мен жұмысшылар күннің ыстығына 

қарамастан жұмыс істеп жатыр. 
Тозығы жеткен көшелер мен қара 
жолдар су жаңа асфальтқа айналуда.

– Мен жол тегістегіш каток 
техникасын жүргіземін. Жа лақымыз 
уақытылы. Жұ мысқа тұрғаныма бір
ақ жыл болса да, бірталай көшені 
жөндеуге атсалыстық. Бір жағынан 
сауапты іс. Ағам да, әкем де осы 
салада, – дейді «Шиелі жолшы» ЖШС 
жұмысшысы Мейрам Омаров.

Жаңақорған, 
Шиелі аудандарынан.

Сурет автордікі.

ТАПСЫРМА ТИЯНАҚТЫ 
ОРЫНДАЛУДА

Sb

Оңтүстіктегі қос аудан – Жаңақорған мен Шиеліде 
құрылыс жұмыстары және жол жөндеу ісі қарқын алған. 
Аптап ыстық пен карантинге қарамастан жұмысшылар 
тынымсыз тер төгіп жүр. Мердігер мекеме басшылары 
облыс әкімінің тапсырмасы тиянақты орындалатынын 
айтуда.

Дәулет ҚЫРДАН,
«Сыр бойы».



Бірде «Абай-Ақпарат» пор -
талынан Нұртөренің бір ма-
қаласын оқыдым. Аяз би туралы 
ертегіден басталған әңгіме ара-
сында ол: «Көбіміздің жүрісіміз 
– құр далбақ, құр сандалу. Кісі 
есігінде құл шылықта жүргендер 
қа тары қазір кез келген қалада 
кездеседі. Алысқа бармай-ақ, 
Алматы қаласындағы Сейфул-
лин көшесіне көз салыңыз. 
Әлекедей жаланған жігіттер кез 
келген қара жұмысқа тіленіп, 
көшеде тұр...

«Жетім бұрыш» жағалап, 
пәтер іздеп «ағалап» жүрген 
де біздің қаракөздер. Түрмеге 
тоғытылып жатқандар да 
біздің бір туғандар... Тір-
лігіміз – шала, тілегіміз – ала. 
Ал ала сауысқанның өзі анау! 
Бірігіп ұшады. Бірігіп қонады. 
Сауысқан құрлы сақтығымыз 
жоқ, асық қаны мызбен апты-
ғы мыз көп, бірде араз, бірде 
дүрдараз, ойлағанымыз – қастық 
пен қысастық, жасағанымыз – 
кесірлік, жүргеніміз – есірлік, 
жеткеніміз – жесірлік; қазақты 
қазақ қорлайтын, намысын тап-
тап зорлайтын, бір-біріне бо-
лыс пайтын, болмайтын, бар 
тірлігі оңбайтын осындай қа-
лыпқа қалай түстік?!

Біреу қараса – бетінен ала-
тын, зәрлі сөзді айта салатын, 
өкпелесе – өңешке пышақ са-
латын, өшіксе – өлтіре сала-
тын кер заманға қалайша кез 
болдық? Басқаға келгенде – ба-
ладай тату, қазаққа келгенде – 
қабағы қату қоғам тұр. Құстың 
жаманы азайып, қазақтың жа-
маны көбейгені ме расында?» 
– дейді. 

Бұдан қалай сабақ ал май-
сың? Саудың тамағын ішіп, 
жындының сөзін сөйлеп жүр-
ген дерді кейде қол дай тындар 
бары қоғамда Нұр төренің сөзі 
мірдің оғы емес пе? Шын мә-
нінде есалаңның да ес жия тын 
кезі келді. Ендеше қазақ неге 
қалғи береді, бас шұлғи береді? 

Драматург С.Балғабаев – 
Нұртөрені барлық қырынан 
зерт теп көрген қаламгер. Ол бір 
мақа ласында «Айқын» газетінің 
бас редакторы Нұртөре Жүсіп 
дарынды жаңа толқынның ең 
алдыңғы қатарынан орын ала-
тын қайраткер қаламгерлердің 
бірі екенін айта келіп, әріптес 
інісі туралы: «Нұртөре Жүсіп 
– ұйымдастыру қабілеті мықты 
басшы ғана емес, қаламы 
жүйрік, ойы алғыр дарынды 
қаламгер де. Оның бүгінге дейін 
«Біз кімнен кембіз?», «Қазақтың 
қызы», «Елес пен белес» атты 
публицистикалық шығармалар 
жинағы жарық көрген. Әрине, 
кітап жазып шығару еріккеннің 
ермегіне айналған қазіргідей 
заманда Нұртөре Жүсіп сынды 
қарымды қаламгердің екі-үш 
жинақпен ғана шектеліп қалуы 
– таңғаларлық жағдай. Бірақ, 
сөздің қадірі мен киесін білетін 
кісіге осы екі-үш жинақтың өзі 
де аз емес. Осы тұрғыдан кел-
генде, Нұртөре Жүсіптің аз жаз-
са да айрықша қолтаңбасымен 
көзге түсетін шебер қаламгер 
екендігіне ешкімнің де күмәні 
болмауға тиіс» дейді.

Шын мәнінде Нұртөре 
Бай тілес  ұлының өмір жолы 
өнеге. Сыр өңірінің саңлақтары 
қата рына қосылған оның 
туып-өскен жерінің өзі киелі. 
Қызылорда облысының Шиелі 
ауданы – киелі жер.  «Ең-
бекші» – жыр мен әннің небір 
дүлдүлдері түлеп ұшқан  ауыл.  
Небір атақтылар дүниеге кел-
ген топырақта Нұртөренің 
тегін емес адамдар қатарынан 
орын алуы заңды. Арман 
арқалап, Алматыдағы қазіргі 
әл Фараби атындағы Қазақ 
ұлттық университетінің жур-
налистика факультетінде оқуы 
қадамына құт бітірді. Жас ма-
ман Павлодардағы «Қызыл 
ту» (қазіргі «Сарыарқа сама-
лы») атты облыстық газет-
те қызмет істеп, алты жыл 
армансыз тәжірибе жинады.  
Облыстық газет  редакторының 

орынбасарлығына  дейін көте-
рілді. Ал ел газеті санала-
тын «Егемен Қазақстанның» 
табал дырығын аттауы, эко-
номика бөлімін басқаруы, бас 
редактордың орынбасары бо-
луы жылдар бойғы еңбегінің 
жемісті болғанын айғақтады.  

Нұртөре Жүсіп 1996 
жылдың мамыр айында «Жас 
Алаш» газетіне Бас редактор 
болып бекітілді. Жасыратыны 
жоқ, бұл кезең өте бір ауыр еді. 
Жұрт газет оқымақ түгілі жан 
бағуды бірінші орынға қойған.  
Сондай бір қиын жылдары 
«Жас Алаштың» жұлдызын 
жарқыратты. Алты жылда  азу-
лы журналистерді әзірледі. Тың 
тақырыптарды,  өзекті де өткір 
мәселелерді көтерді, жанын сала  
жұмыс істеді. Сөйтіп, еліміздегі  
белгілі бас редакторлардың 
қатарына қо сылды.  Жастарға 
дем берді, қарттарға қамқор 
болды. Бүкіл ғұмырын осы 
газетке арнаған ардагер, су-
рет өңдеуші Б.Жандосайдың 
өмірбаяндық кітап жазуы-
на дәнекер болды. Терімші, 
журфактың түлегі Сәлиманың  
жеке кітабының жарық көруіне 
ықпал етті. Нұртөренің тұсында 
«Жас Алаш» тұңғыш «Алтын 
Жұлдыз – 2000» сыйлығымен 
марапатталды. 

Кейінгі жылдарда Н.Жүсіп 
«Ақжол Қазақстан», «Астана 
хабары» газеттерінің бас ре-
дакторы, «Егемен Қазақстан» 
республикалық  газеті» АҚ бас 
директоры қызметін атқарды. 
Ал 2008 жылы «Айқын» 
республикалық қоғамдық-саяси 
газетіне басшылыққа келді. 
Ол бірден газеттің көркемдік 
сапасына назар аударып,  та-
ралымын көбейтуге бар күш-
жігерін жұмсады. Оның ше-
бер ұйымдастырушылық 
қабілеті, журналистерге көр-
сеткен өнегесі бірден көзге 
ұрып тұратын.  Нұртөренің 
қала мының желі бар, ойға 
жүйрік, жеткізуі нақты.  Бас 
редактордың өзгелерден артық-
шылығы сонда, ол қатардағы 
журналистермен жарыса жаза-
тын. Таласа мәселе көтеретін.  
Оқырман тілшілерден бұ-
рын телефонның арғы жа-
ғында тұрып, Нұртөренің жазу 
шеберлігін сөз ететін. Қоғам-
ның кемшіліктерін дөп ба-
сып, диагнозын нақты қоятын. 
Публицистикалық шығармалар 
жинақтарын оқып отырғанда 
осы сөзімізге дәлелді молынан 
табасыз. 

«Біз кімнен кембіз?» – 
ұлтты оятатын, ұятты оята-
тын кітап. Публицистикалық 
пайымдардың барлығы руха-
ни саладағы ұлтымыздың ең 
өзекті мәселелері. Ақыл айту-
ды жек көретін мына заман-
да Нұртөренің ақылы, пікірі, 
уәжі жүректің емі десек те бо-
лады. Тіпті өзге қаламгерлер 
тың тақырыптарды тура 
осындай етіп бере алмауы да 
мүмкін-ау. Оны айтасыз әрбір 
мақаласының тақырыптарының 
өзі ойға жетелейді. Айталық, 
«Құлдан құл туады», «Тіл 
төңірегінде түйткіл көп», «Бұл 
қазаққа тойдан гөрі ой ке-
рек», «Қазақы қамсыздық» 
«Мәртебелі мырзалар мелшиіп 
отыр», «Қалғыма, қазақ!» 
«Үйге үндемей кірген бәле», 
«Кеңкелес ұрпақ көбейді» де-
ген секілді тақырыптар тура 
іздеген олжаңыздай көрінеді. 
Сондықтан қолында билігі бар 
азаматтар осы кітапқа бір көз 
жүгіртіп қойса теріс болмас еді. 

Нұртөре Жүсіптің журна-
листикамен қатар қаламгер 
ретінде танылуына себепші 
болған осы жанр – публицисти-
ка. Ол нені айтса да, не мәселе 
көтерсе де өмірдің өзінен 
ойып алады. Оған әділ бағасын 
береді. Қоғамның күнгейі 
мен көлеңкесін көре білген 
қаламгер. Жазу зертханасында 
өмірдің өзін зерттеген журна-
лист. 

Қазақстан  Республикасы 

Президенті сыйлығының лау-
реаты, Б.Бұлқышев атын-
дағы және «Алтын адам» 
сый лықтарын алған азамат 
Қазақстан Гуманитарлық ака-
демиясының және Журналис-
тер академиясының мүшесі. 
«Құрмет» орденінің иегері. 
Қызылорда облысының және 
Шиелі ауданының Құрметті 
азаматы.

Адал еңбектің өтеуі де-
ген осындай-ақ болар. Ол бір 
мақаласында: «Қазақтың арғы-
бергі тарихында «тірі жетім» 
жасау деген жоқ еді. Қазір бәрі 
бар. Тыныш заман. Соғыс жоқ. 
Жаугершілік жоқ. Ер-азаматтар 
қынадай қырылып жатқан 
жоқ. Бірақ, жетім көбейді. 
Тағдырдың жазуымен «жетім» 
атанса бір жөн, көзі тірі әке 
мен шешенің кикілжіңінен, 
керіскен, ұрысқан, түсініспеген, 
ұғынысуға ұмтылмаған қа-
тардағы пендешілік тұтас 
бір ұрпақты пұшайман күйге 
түсірді. Кім кінәлі? Ұшын да, 
ұшығын да таппай қаласыз…

Жақында бір танысым осы 
тақырыпқа орайлас әңгіме 
айтты. «1-сынып оқулығында 
«Әке мен шеше құстың қос 
қанатындай» деп жазыпты. 
«Қос қанаты жоқ» балаларға бұл 
сөз қалай әсер етеді?! Сабақта 
«тірі жетім» балалар отырады. 
Оларға қалай ұғындырамыз? 
Жан жарасын тырнаудан арыға 
бара алмаймыз ғой».

Бастауыш сыныптың бір 
мұғалімі «күң» дегенді бала-
ларға түсіндірудің қиын бол-
ғанын айтты. «Өз біл генімше, 
«күң» деген байларға жалда-
нып, күнін көретін жан» деген 
болдым», – деді ол.

– Сыныпта отырған бір бала 
«менің анам бір байдың үйінде 
тамақ пісіреді, сонда менің анам 
«күң» болғаны ма?» дегенде не 
дерімді білмей қалдым...».

Расында, не деріңізді білмей 
қаласыз.

Бар мәселе – ұлттық тәрбие 
мен рухани құндылықта. «Өзім 
дегенде өгіз қара күшім бар» де-
ген заман туғанда өзімшілдіктің 
өктемдігі білінбей тұрмайтын 
да шығар. Тек қана өзінің қара 
басын ойлау етек алып барады. 
Ердің де, әйелдің де жүйкесі 
жұқарды. Шыдам, төзім, сабыр, 
шүкір деген ұғымдар ұраның 
астында қалғандай. Төзбес, 
көнбес, ұқпас, ұғынбас пиғыл 
күшейіп кеткендей. Соның 
сал дарынан отбасы, ошақ қа-
сындағы екі адамның мойны-
нан жауапкершілік деген талап 
ысырылып түскендей». 

Иә, заман күн санап 
өзгеріп барады. Әлде адам 
өзгеріп бара ма, түсініксіз. 
Осы түсініксіздікке тойтарыс 
беретін қаламгерлер десек, 
еш қателеспейміз. «Ата қазақ 
ұрпағы үшін бәріне барды. 
Ұрпағы үшін құрбан да бол-
ды. Ұрпақ үшін махаббатын 
да қиған аналар аз емес…» де-
ген Нұртөре Байтілесұлының 
пікірінде жан бар. Сол ұрпақ 
қамын ойлауда қолына қалам 
ұстаған әрбір қазақ жаппай 
күреске шыға алмай отыр. Ру-
хани құндылықтарды сақтауда 
самарқаулық басым. Ұрпақ 
тәрбиесінде тәлімгерлік же-
тіспейді. «Ешкім ештеңеге 
жауапты емес. Жауаптан жал-
тару көбейген» тұста не істе-
уіміз керек? Бұл тұрғыда қа-
ламгер «Мемлекеттің ше шетін 
нәр селері болады. Эконо ми-
калық, әлеуметтік салаларда 
жетістіктерге қол жеткізеді. 
Отбасы мәселесін мықты де-
ген еш Үкімет шеше алмайды. 
«Құстың қос қанатындай – 
әке мен шеше» шеше алмаған 
мәселе – келер ұрпақтың 
көзіндегі – жас, көңіліндегі – 
түйткіл, көмейіндегі – өксік, 
жүрегіндегі – дық» деуінің жөні 
бар. 

Қазақ журналистикасының 
қайраткері, қаламның қадірін 
білетін азамат Нұртөре Жүсіп 
Сенат депутаты болғанда да 

тілекшілер көбейді. Мәселенің 
майын тамызып айтатын 
қаламгердің қасиетті жерде 
де қазақтың мұңын мұңдап, 
жоғын жоқтарына жұрт кәміл 
сенді. Бұл енді күні кешегі 
Шерағаңдардың Мәжілісте 
шы рылдаған шындықты айт-
қан сағынышты сәттерін еске 
түсіреді. 

Қазақ журналистикасының 
көрнекті өкілі Қ.Олжай әріптесі 
туралы былай дейді: «Нұртөре – 
өзін оқитын аз ғана қаламгердің 
бірі. Иә, алдымен ақ қағазға 
жаңа түскен мақаласын қайта 
оқиды. Бөлім меңгерушісінің 
көзімен. Үтір мен нүкте орны-
на келіп, артық-ауыс сөздер 
түзеледі. Адамдардың аты-жөні 
тексеріледі. Қысқартылады. 
Болды ма? Жоқ! Сәл суып ба-
рып, тағы оқиды. Енді Шер-
хан Мұртазаның көзімен. Бас 
редактор болып. Бұл жолы 
мақала мәтіні тақырыппен 
қиыса ма, басы сәтті басталып, 
аяғы қисынды біте ме, бәрі 
айтылды ма, әйтпесе артық 
кеткен жері жоқ па, осының 
бәрін қамтып оқиды. Сосын 
тағы қысқартады. Міне, өз 
мақаласын өзі үш рет түзеп, 
үш рет күзеп барып Нұртөре 
оны редакторға ұсынатын. Бұл 
үшін үш күн емес, үш сағат та 
жетеді. Жедел. Бірақ, жауапты. 
Сосын мақала газетке шығады. 
Енді Нұртөре өз мақаласын 
...тағы оқиды. «Мына жерін 
одан да ширатып жазу керек 
еді» деп ой түйеді. Келесі жолы 
солай ширата жазады. Одан 
тағы ширатылады. Ақыры 
небір асаудың өзінің мойны-
на түскенде тырп еткізбес қыл 
арқан есетін шеберге айналып 
шығады. «Бір ауыз сөз» жанр 
ретінде «Егемен Қазақстанда» 
Шерағаң, Нұртөре, Темірхан, 
Әмірхан арқылы қалыптасты. 
Сосын Нұртөре мен Әмірхан 
осы жанрды «Жас Алашта» 
жалғастырды. Бұдан соң бұл 
жанр Нұртөренің қанжығасына 
бөктеріліп, «Айқынның» бет-
теріне шығып жатты. Осылай 
қапысыз жазылған мақа ла-
лардың мәні жылдар өткен са-
йын жарқырай беретіні ғажап», 
– деп бір тоқтайды.

...Өмір өз жолымен дөң-
гелеп барады. Бәріміз жолау-
шымыз. Бірақ, бәрімізге Алла 
бірдей бой да, ой да бермеген. 
Талантымыз да, талғамымыз 
да бөлек.  Сөзіміз де, өзіміз де 
ұқсамаймыз. Тек мықтыларды 
мойындаймыз. Мұның өзі де 
бүгінгідей заманда ерлікпен 
пара-пар. Өйткені, бірін-бірі 
мойындау орнына, бір-бірінің 
мойын омыртқасын үзуге даяр 
отыратындар жет кілікті. Ал, 
адам жанының инженері, хи-
рургі, көріпкел көзімен бола-
шақты болжай алатын қа ламгер 
Нұртөре секілді мық тылар 
қазіргі қоғамға көбі рек ке-
рек. Ол өткен жылы Еуразия 
ұлттық университетінің жур-
налистика және саясаттану 
факультетінің студенттерімен 
кездесуде әңгімесін кітап оқу 
мәдениетінен бастады. Се-
бебі сантүрлі. Кешегі буын 
кітап құмар еді, бүгінгі ұрпақ 
ғаламторға икемделген, ертелі-
кеш бас алмай үңіледі. Айыр-
ма шылық жер мен көктей.  Бұл 
тұрғыда  сенатор: «...Кітап оқу 
мәдениетін жоғалтып алға-
ны мыз рас. Бірақ, ол қасие-
тіміздің қайта түлейтініне 
сенемін. Әлем елдерін көп ара-
лаймын. Еуропада қоғамдық 
орынның әр тұсында кітап, 
газет оқып отырған адам-
ды көзім жиі шалады. Ше-
тел халқымен араласқанымда 
сұрап білгенім, олар да кезінде 
кітап оқу мәдениетін жоғал тып 
алған кезеңді бас тан өткер ген. 
Бірақ, кейін бұл мәде ниетті 
жаңғыртқан. Кітап дүкен-
дерін, кітапханаларды жаңа 
форматта жұмыс істеуге кө -
шіруге ықпал еткен. Адам-
дарды оқуға ынталандырған. 
Меніңше, біздің елде де қазір 

осы ынталандыру жүріп жа-
тыр. Ендеше оқу мәдениетін 
қайта қалыптастыруға сенемін. 
Өйткені, адамның дұшпаны 
кітап оқымаған адам», – деді.

Әңгіменің бір тұсында 
«Шерағаңның шекпенінен» 
шығу қазір де, ол тұста да зор 
бақыт, бедел еді деген мәселе 
көтерілді. Нұртөре сол мек-
тептен өткен. Қаламының желі 
бар журналистерді де өз мек-
те бінен өткізді. Көрген-біл-
генін үйретуден жалықпады. 
Бұл тұрғыда: «Жазудан жа-
лық паңдар. Мықты журна-
лист жазғанда өзін аямай жа-
зуы керек, жиі жазуы керек. 
Сонда ғана өзіндік стильдерің 
қалыптасады. Америкалық 
әлемге әйгілі жазушы, жур-
налист Джек Лон донды бәрің 
білесің. Сол кі сінің алғашқы 
кітабын бас па дағылар 600-
рет қайтарып тастап отырған 
екен. Бірақ, оның сонда да беті 
қайтпаған көрінеді. Мұндай 
қайсарлық, жанкештілік 
сіздерге де тән болсын! Сонда 
ғана журналистік машықтарың 
ұшталады, өре леріңіз өседі. 
Екінші бір айтарым, танымал 
адамдар туралы досье жинауға 
әдеттеніңдер. Ол жүйелі түрде 
болуы керек. Досьеге қарап 
отырып, терең талдау жазуға 
машықтаныңдар. Досье ол 
бір мәліметі мол дереккөз 
ғой. Ауқымды, іргелі іспен 
айналысуға жүрексінбеңіздер. 
Жас кезде батыл болыңыздар. 
13 жасында елге билік етіп, 
төрелігін айтқан Қазыбек би 
қаперіңізде болсын. 13 жасын-
да ол Тайкелтір би бастаған 
қазақ елшілері құрамында 
қалмақ ханы Қонтажыға барып, 
батырлығымен, шешендігімен 
көзге түскен. Мотивацияны 
көп айтасыңдар ғой. Нағыз мо-
тиватор – Қазыбек би» деген  
тәжірибелі журналист жастарға 
жаңа серпін берді. 

Соңғы кездері Нұртөре Бай-
тілесұлы  Парламент тө рінен 
де жиі бой көрсетіп, өзінің ба-
тыл байламдарын айтып жүр. 
Мәселен, «Қазақстандағы эт-
но саясаттың өзекті мәсе лелері: 
Сарапшылар пікірі» атты 
дөңгелек үстелге қатысқан 
ол Қордайдағы қақтығысқа 
қатысты пікірін ашық білдірді. 
Бұл керек пе, керек. Бәріне 
терең көз жеткізу қажет.

«Этносаралық қарым-қа-
тынасты сөз еткенде бірінші 
кезекте қазақ елінің ұлт-
тық құндылықтарын қалып-
тастыру мәселесіне көңіл 
бөлсе екен дейміз. Бірінші, 
мем  лекеттілік, тәуелсіздік, от-
ба сы құндылықтары, адами 
құндылықтар, қазақтың салт-
дәстүріне құрметпен қарау, 
қазақтың тілін меңгеру. Көшіп 
кеткен немістердің өзі қазақ-
тың салт-дәстүрін әлі ұмытпай 
отыр. Өйткені, олар елдік 
қасиетімізге деген терең құр-
метті көрсетіп келеді. Екінші 
мәселе, ақпараттық тұрғыда 
сауаттылық керек. Айталық, 
бір қылмыстық оқиға болса, 
дереу азаматтың аты мен ұлты 
көрсетіледі. «Кінәсіздік пре-
зумпциясы» деген талаптар 
қатаң сақталуы тиіс. Сосын 
«оқиға, кикілжің, қақтығыс, 
қырғын» деген анықтамаларды 
бергенде барынша абай болған 
дұрыс. «Қордай қырғыны» 
деп жазылды мәселен. БАҚ 
өкілдеріне осындай төтенше 
жағдайларды жазып көрсету 
дағдыларын үйрету артық бол-
мас еді», – деді сенатор. 

Бұл – ащы шындық. Оқиға 
өтіп кеткен соң сарапшылар, 
конфликтологтар, саясаттану-
шылар мен әлеуметтанушылар 
дүр ете қалады. «Бұған дейін 
солар қайда болды?» деп сұрақ 
қойғым келеді. Зерттеулер 
қайда? Қазақтілді үкіметтік 
емес ұйымдар қанша? «Жау 
кеткен соң, қылышыңды тасқа 
шап» деген сөз бар. Яғни, 
мәселенің алдын алу, терең 
зерттеу, ушықтырмай ше-
шуде мемлекеттік органдар 
арасындағы үйлесімді іс-әрекет 
жетіспей тұрғандай көрінеді. 
«Көрші институты» деген ұғым 
бар. Америкалық кинолар-
да жаңадан көшіп келгендер-
ге көршілер тәтті бәліштерін 
алып, танысуға келеді. Біздің 
ерулік беру дәстүрімізге ұқ-
сайды. Бұл жай ғана та ныстық 
емес, бұл – көршіні анықтау, 
барлық жағдайын білу, тіпті 
ұлттық қауіпсіздік мәселесі 
деп қарастыруға да болады. 
Егер көрші өз баласына қысым 
жасайтын болса, дереу тиісті 
орындарға хабар беріледі. 
Қазақстанда қазір ішкі мигра-
ция, урбанизация процестері 
күшейді. Бізде біреудің біреу-
мен ісі бар ма? Көрші инсти-
тутын неге дұрыс пайдалана 
алмай отырмыз деген сұрақ 
туындайды. Демек, бірінші 
мәселе әлеуметтік оқшаулану 
белгілері байқалады. Әр ұлт 
пен ұлыс өкілі өз бетінше өмір 
сүріп жатқандай. Тәжік ауылы, 
өзбек ауылы дегеннен басқа не 
білеміз? Әр ауылдың өз мектебі, 
өз мешіті, тіпті өз моласына 
дейін бар. Олар қазақ ортасы-
на қайдан кірігеді? Кіріктіру 
мен біріктіру механизмдері 
іске қосылмай жатыр» деген 
депутат түйткілдердің шешуін 
тарқатып берді. Осы орайда 
ол өз ұсыныстарын ортаға сал-

ды. Мысалы, елдегі жетекші 
оқу орындарында Конфлик-
тология факультеті ашылса, 
артық болмас еді. Ел-жұртпен 
тікелей жұмыс істеу, сөйлесу, 
тыңдау, даулы мәселелерді 
реттеп шешу үшін конфликто-
лог мамандар қажет. Әсіресе, 
аймақтардағы ішкі саясат 
басқармаларында қазақ тілді 
конфликтолог мамандар болуы 
тиіс деп есептеймін. 

Екінші – қазақ мәдениеті 
шеңберінде өмір сүру. Қа зақс-
танды мекендеп отырған ұлт пен 
ұлыс өкілдері қазақ мәдениетін, 
мемлекеттің мә дени кеңістігін 
қабыл алуы тиіс. Айталық, биыл 
әл Фарабидің 1150 жылдығы, 
Ұлық ұлыстың 750 жылдығы, 
Абайдың 175 жылдығына айту-
лы мәдени-рухани шаралар өтіп 
жатыр. Этнос өкілдері біздің 
тарихымыз бен мәдениетімізді 
қаншалықты біледі? Мәдени 
құндылықтар негізінде бірлесу 
– кез келген Қазақстан азаматы-
на пайдалы болар еді. 

Үшінші – ортақ түсіністік – 
ортақ тіл арқылы қалыптасады. 
Президент Қасым-Жомарт 
Тоқаев қазақ тілін ұлтаралық 
қарым-қатынас тіліне айнал-
дыру қажеттігін айтты. Осы 
тұрғыда терең түсіністік керек. 

Төртінші – мемлекеттік қыз-
метшілерге мемлекеттік тілді 
білу талабын қатаң міндеттеу 
қажет. Стратегиялық тұрғыдан 
алғанда, елдегі балабақшаның 
бәрін мемле кеттік тілде тәрбие 
беретін орта лықтарға айналды-
ру – өте маңызды.

Бесінші – Левшин, Гу-
милевтерден бастап, қазаққа 
қызмет еткен тұлғалар бар. 
Григорий Потанин, біздің мың 
әнімізді хаттап кеткен Алек-
сандр Затаевич, Латиф Хами-
ди, Евгений Брусиловский, 
Борис Ерзакович, кешегі Ге-
рольд Бельгер сияқты өзге ұлт 
өкілдерінің адал еңбектерін 
неге насихаттамасқа? Осын-
дай тұлғалар туралы деректі, 
керек болса көркем фильмдер 
неге түсірмеске деген сауал 
тастағым келеді. 

Алтыншы – қазақтану дәріс-
тері мен үрдістерін жалғастыру. 
Осыдан 4-5 жыл бұрын, ҚХА 
бір жиынында неге басқа ұлт 
өкілдері қазақтың тұсаукесер, 
тілашар сынды жақсы салт-
дәстүрлерін қабыл алмайды деп 
сұраған едім. Қазір қазақтану 
шаралары арқылы тұсаукесер 
жасайтын өзге ұлт өкілдері 
көбейді. Бұл – жақсылық. 

Жетінші – өз өмірін қуатты 
Қазақстан Республикасымен 
байланыстыратын кез келген 
азаматтың мемлекеттік тілді 
білу талабына қолдау білдірген 
абзал. Яков Федоров, Максим 
Споткай, Максим Рожин сын-
ды қазақ тілінде таза сөйлейтін 
азаматтар мемлекеттік мүддені 
терең түсінгені қуантады. Біз 
осылай, бауырластық қағи-
датын қалыптастыруымыз ке-
рек. Кешегі Максим Рожиннің 
қазақ тілін үйрететін еріктілер 
қатарын көбейту туралы баста-
масын қолдаймын. 

Сегізінші – дін бауыр-
ластығын күшейту. Қазақстан 
халқының басым бөлігі – 
негізінен мұсылман. Ораза, 
Құрбан айт мерекелерін тиімді 
пайдалану тетіктерін іздес-
тірген дұрыс. Наурыз сынды 
ұлттық мерекелерді жал пы ха-
лықтық ету.  Қазақ халқы сырт-
тан келгендерге алдымен дәмін 
ұсынған ел еді. Бір қап ұннан 
бес қап бауырсақ пісіруге бо-
лады. Наурыз көжені әр қазақ 
өз көршісіне ұсынып, дәмін 
татқызсын. Сонда бұл елімізді 
біріктіретін шынайы және 
үлкен шараға айналады. 

Міне, осыдан кейін ұсақ-
түйек сөз айтып, бәлен-түген 
деп көлгірсудің өзі артық бо-
лар. Әділеттілік болмаған жер-
де әлеуметтік қайшылықтар 
туындай береді. Түсіністік 
болу үшін не істеу керек? 
Қандай амал қыламыз? Мем-
лекет деген ұғымды бас-
ты басымдыққа айналдыру 
үшін не жасаймыз? Қазір кез 
келгеніміз өзімізге «Қазақстан 
маған қымбат па?» деген 
сұрақ қойып көрсек. Қымбат 
дейтініміз даусыз. Қымбат бір 
затыңызды жоғалтып алсаңыз 
не болады? Жан-жағыңызға 
алақтайсыз. Сипалана бересіз. 
Қайта-қайта қарағыштайсыз. 
Әйтеуір, жаныңыз байыз тап-
пайды. Қазір бәріміздің басы-
мызда сондай жағдай тұрған 
сияқты. Бәріміз үшін ең қымбат 
құндылық – Қазақ елін, қазақ 
мемлекеттілігін жоғалтып ал-
мауды ойласақ. Осы қаперде 
тұрса!». Бұл да Нұртөренің 
мінберден айтқан сөзі. 

Береке мен бірлік – Мем-
лекеттің мемлекеттік тілінде! 
Бірлігі мен берекесі – терең 
достықта жатқанын айтқан аза-
маттан ел, бүгінгі қоғам да ру-
хани шаршамауды  талап ететін 
секілді. 

Итен ҚАРЫМСАҚҰЛЫ,
ҚР Ақпарат саласының 

үздігі, Қазақстанның 
Құрметті журналисі, 

Қызылорда қаласының, 
Сырдария ауданының 

Құрметті азаматы.

СЫР МАҚТАНЫШЫ

ҰЛТЫН 
ҰЛЫҚТАҒАН 
АЗАМАТ

Мына бір аңыз жадымда қалыпты: «Бір кісі  өзіне жеміс ағаштары бар зәулім үй 
сатып алады. Ал ескі үйде қызғаншақ көршісі тұрады. Ол үнемі жаңа көршісінің 
ауласына қоқыс төгіп, ренжітуге тырысады. Бір күні адам көтеріңкі көңілмен 
сыртқа шықса, лас су толы шелек алдында тұр екен. Ол шелектегі  лас суды 
төгіп, ыдыс ішін жарқыратып тазалап, ең ірі, тәтті алмаға толтырып, көршісінің 
есігін қағады. Есік қағылғанын естіген көршісі «Қолыма түстің бе, бәлем!» деп 
жанжалдасуға дайындалған жаман оймен есікті ашқанда, бейтаныс адам 
қолындағы шелек толы алманы ұсынып: «әркім өз байлығымен бөліседі!» 
деген екен.

Белгілі қаламгер, қоғам қайраткері сенатор Нұртөре Жүсіп те тура 
осындай жан. Ол өзін ренжіткен адамның өзін қуантуға тырысып 
жүреді. Оның түрлі басылымдарға берген сұхбаттарын, мақалаларын, 
пікір лерін оқысаңыз, әрқайсысы адам зат үшін алтынға айырбас
тамайтын асыл сөз, пайымы мол пікір. Ертеректе бабаларымыз 
айтқан «Аталы сөз» деген де осындайақ болар. 

Құрметті Қызылорда қаласының 
тұрғындары мен қонақтары!

Мемлекеттік корпорацияның жаңғыртылған бизнес-процестеріне 
сәйкес ү.ж. 18 мамырынан бастап облыс орталығының тұрғындары 
электронды қызметтерді Халыққа қызмет көрсету орталығының (бұдан 
әрі - ХҚКО) фронт-офистерінде емес, өздігінен алулары тиіс.  

ХҚКО бөлімдерінде  электронды қызметтерді тек төрт санаттағы 
азаматтар ала алады (зейнеткерлер, көпбалалы аналар мен мүмкіндігі 
шектеулі азаматтар және мүмкіндігі шектеулі балаларды тәрбиелеп 
отырған ата-аналар).

Бірқатар азаматтардың электронды қызметтерді үйде отырып 
алудың техникалық мүмкіндігі бол мауына байланысты Қызылорда 
қаласы  әкімдігінің ұйым дас тыруымен облыс орталығының бірнеше 
объектілерінде «Өзіне өзі қызмет көрсету бұрыштары» ашылып, ХҚКО 
қызметкерлері тұрғындарға электронды қызметтерді алуға көмектесуде. 

Сонымен қатар, электронды қызметтерді 1414 тегін байланыс 
телефоны, сондай-ақ, «Электронды үкімет» веб-порталындағы 
«Виртуалды ассистенттің» көмегі арқылы алуға болатынын 
назарларыңызға саламыз.

Бүгінгі күні Мемлекеттік көрсетілетін қызметтер тізіліміне 
сәйкес Қызылорда облысының жергілікті атқару шы органдарымен 170 
мемлекеттік қызмет түрі көрсетіледі.

Оның ішінде 107 қызмет түрін «Электронды үкімет» веб-порталында 
электронды түрде алуға болады.

Сонымен қатар, 7 қызмет түрін «ТелеграмБот» моби льдік 
қосымшасы арқылы алуға болады. 

Ескеретін жайт, техникалық ақауларға байланысты  «Электронды 
үкімет» веб-порталында кейбір мемлекеттік қызметтердің уақытша 
қолжетімсіз болу фактілері кездеседі.

Ал Мемлекеттік корпорация арқылы жергілікті атқару шы 
органдармен көрсетілетін 39 қызмет түрі бойынша құжаттар қабылданады.

Алайда, Мемлекеттік корпорацияға құжат тапсыруға бару үшін 
міндетті түрде «кезектілік нөмірін» броньдау қажет. Кезек уақытына 1414 
байланыс телефоны немесе egov.kz сайтындағы арнайы сервис арқылы 
жазылу қажет.

Бүгінгі күні қала бойынша тұрғылықты жерге байланысты 
электронды қызметтерді төменде келтірілген объектілерден алуға болады. 

«Өзіне өзі қызмет көрсету» бұрыштары бар 
мекемелердің атауы мен орналасқан жері

Электронды нысанда алуға болатын жергілікті 
атқарушы органдардың  құзырындағы мемлекеттік 

қызмет түрлері

р/с Мемлекеттік қызмет атауы
1 Бала тууды тіркеу, оның ішінде азаматтық хал актілерінің 

жазбаларына өзгерістер, толықтырулар мен түзетулер енгізу
2 Алғашқы медициналық-санитариялық көмек көрсететін 

медициналық ұйымдарға тіркелу
3 Дәрігерді үйге шақыру
4 Психоневрологиялық диспансерден анықтама беру
5 Наркологиялық диспансерден анықтама беру
6 Туберкулез диспансерінен анықтама беру

«ТелеграмБот» мобильді қосымшасы арқылы алуға 
болатын  мемлекеттік қызмет түрлері

А.МЕКЕБАЕВ – 80

...«Белгілі жазушы, ақын, публицист, 
қазақ көркемсөзінің үлкен өкілі, парасат-
пайымы мол ірі тұлға, қазақ қасіретінің 
суреткері А.Мекебаевтың барлық 
шығармаларына тән ортақ қасиет ол – 
қазақы құнарлы тіл. Автор баспасөз сала-
сында да ұзақ жылдар бойы жемісті еңбек 
еткен. Оның қаламынан туған заманның 
әрқилы кезеңдерінің жүгін көтерген 
публицистикалық шығармалары да 
жеткілікті. Сөйте тұра, ол прозасына 
қылаудай да көлеңке түсірмей кетті. Бұл 
да – үлкен дарын иесіне тән қасиет. Бол-
маса, талай жазушылардың журналисти-
ка саласында қызмет атқарғандығынан 
прозасына публицистикалық сарын 
араластырып алғанын көргенбіз. Адам 
ағамыз бұл жағынан таза болды. Оның 
шығармашылығындағы көркемдік 
көкжиек бекзадалығын жоғалтқан 
емес» деп пікір білдірген екен қазақтың 
көрнекті ақыны, Халық аралық «Алаш» 
әдеби сый лы ғының иегері Ғалым Жай-
лыбай.

ХХ ғасырдың басындағы жаппай 
ашаршылық оқиғасы – ел тарихында 
өшпестей ізі қалған қасірет. Осынау та-
рихи зұлмат жазушы Адам Мекебаевтың 
«Құпия қойма» атты романына арқау бол-
ды. Айта кетейік, деректерге сүйенсек, 
1930-1932 жылдары қазақ халқының 
2 ми ллионнан астамы аштықтың құр-
банына ай налған. Романда осы кезең 
ара лы ғында қазақ қоғамындағы кеңес-
тік тоталитарлық жүйенің өктемдігі, 
тарихтың ащы сабағы – ашаршылық тра-
гедиясы шынайы әрі батыл көр кемдік 
үйлесіммен баяндалып отырады.

Қасіретті оқиға желісімен жа зылған 
көркем туынды туралы терең талдау 
жасаған филология ғылым дарының док-
торы, профессор Темірхан Тебегеновтің 
пікірінен қысқаша үзінді келтірсек: 

«Құпия қойма» романы – өмір 
қозғалысындағы адам жан әлемінің 
алуан түрлі құбылыстарын жан-жақты 
қамтуымен ерекшеленетін шығарма. 
Эпикалық туындыдағы психоло гия лық 
талдаулармен бейнеленген кейіпкерлер 
жан әлеміне тән қарама-қайшылықты 
қасиеттер, құбылыстар егізделген қарым-
қатынастар да, көңіл-күй қобалжулары, 
тебіреністері де суреткерлік таныммен 
қамтылған. Романның тұтас желісінде 
психо логиялық егіздеулер үнемі өріле 
қолданылған. Кейіпкерлердің ішкі 
сезімдері мен қоршаған әлеуметтік-
тұрмыстық ортаның табиғат құбы-
лыстарымен, көріністерімен қа тарлас 
бейнеленуі шығарманың көркемдік 
сипатындағы әсерлілікті дамыта, күшейе 
түскендей сабақ тасып отырады».

Иә, жазушының «Құпия қойма» 
атты романында аштық оқиғасының  
«құрбанына» айналған қарапайым адам-
дар өмірі түрлі кейіпкерлердің мінез-
құлқы, қабілет-қарымы арқылы әсерлі 
суреттеледі. Сол арқылы автор ащы 
шындықты әйгілеп, дәйекті оқиғалар 
желі сіндегі адами келбеттің айқын 
сипаттамасы оқырманды  ауыр ойға 
жетелейді. 

Қоғамдағы қат-қабат мәсе лелерді 
қалт жібермей, сергек көзқарасын таны-
тып отыратын жазушының «Ой түбінде 
жатқан сөз», «Мың жарым жылдық 
қате» тарихи-философиялық еңбектерін, 
«Аяқталмаған айқас», «Жеті балл жер 
сілкінісі» пьесаларын да көзі қарақты 
оқырман жылы қабылдаған еді. Бұдан 
бөлек, 1985-1987 жылдары Мәскеудегі 
«Советский писатель» баспасынан 
жарыққа шыққан «Лебединая печаль», 
«Суховей» повестер жинағы да талант 
иесінің таным көкжиегін  аңғартады.

Адам Мекебаев 1940 жылы 19 
сәуірде Қызылорда облысы, Қармақшы 
ауданына қарасты «Ақжар» ауылын-
да дүниеге келген. Ауыл мектебінен 
орта білім алған соң, 1960-1965 жылда-
ры Қазақ мемлекеттік университетінде 
білім алып, 1987 жылы Мәскеудегі 
Дүниежүзілік әдебиет институтының 
жоғары әдеби курсын бітірген. 1965 
жылы республикалық «Лениншіл жас» 
(қазіргі «Жас Алаш») газетінен еңбек 
жолын бастаған қаламгер, Қызыл орда 
облыстық мәдениет бас қар масында 
қызмет атқарып, об лыс  тық Халық 
творчествосы үйінің директоры болды. 
Ал 1974 жылдан кейін республикалық 
«Қайнар», «Жазушы» баспаларын-
да редактор, Қазақ КСР Мәдениет 
министрлігінде қызметкер, Қазақ КСР 
мемлекеттік сценарис тер алқа сының 
кеңесшісі, «Жұл дыз» журналында, 
«Қазақ әде биеті» газетінде редактор, 
2002-2005 жыл дары «Ақжелкен» жур-
налында қызмет атқарды. 1965 жылдан 
Қазақстан Журналистер одағының, 1977 
жылдан КСРО және Қазақстан Жазушы-
лар одағының мүшесі болды. 

Көрнекті жазушы Адам Меке баев 
қазақ әдебиетіне сіңірген сүбелі еңбегіне 
орай Халықаралық «Алаш» әдеби 
сыйлығының лауреаты, С.Садуақасов 
атындағы ҚР Журналистер одағы 
сыйлығының лауреаты, «Ерен еңбегі 
үшін» медалімен марапатталған, «Қа-
зақстан Республикасына еңбегі сіңген 
қайраткер» атанды. Қалың қазақ 
оқырманына осындай рухани қазынасын 
қалдырған жазушы ағамыз көзі тірі 
болғанда, 80 жасқа толар еді...

Көркемдік 
көкжиегі 
кең қаламгер

Қазақ әдебиетінің көрнекті 
өкілі, Халықаралық «Алаш» әдеби 
сыйлығының иегері Адам  Мекебаев 
– «Періште келіншек», «Дауылды 
жер», «Құпия қойма» романдарының 
авторы. Сол сияқты, жазушының 
«Жадыра», «Жезтырнақ», «Аңызақ», «Кездік», «Жар жағалаған қыз», 
«Жазғы демалыс», т.б  повестері шығармашылық көркемдігімен 
оқырманның шынайы ықыласына бөленген құнды дүниелер.

Ғазиза ӘБІЛДА,
«Сыр бойы».Sb

– Жанар Жексен бай
қызы, медици налықәлеу
меттік сараптама қызметіне 
не жатады? Мүгедек жандар 
мәселесі қай кезде де басты 
назарда тұрғаны белгілі. 
Кешегі коронавирус панде
миясына бай  ланысты жа
рияланған тө тенше жағ дай 
кезінде, онан кейінгі ка
рантиндік шек  теулерде мү
гедектік таға йындау про цесі 
қалай жүр гізілді?

– Медициналық-әлеуметтік 
сарап тама жүргізу қағидалары 
организм функ цияларының 
тұрақты бұзылуынан туын-
даған тіршілік-тынысының 
шек  телуін бағалауға негіз-
деледі. Сол арқылы адамның 
әлеуметтік қорғау шарала-
рына қажеттілік тәртібін 
айқындайды. Егер қарапайым 
тілмен түсіндірсек, аурудың, 
жарақаттың, кеміс тіктің сал-
дары адамды өз-өзіне қызмет 
көрсетуін, өздігінен жүруін, 
жан-жағын бағдарлауын, ең-
бек етуін қаншалықты шек-
тегенін анықтайды. Ауру дың 
бәрі мүгедек деп танылмайды. 
Оның өз анық тамасы бар. Бірақ 
кейбір кісілер «мен 4-5 ота жа-
саттым, маған неге мүгедектік 
тағайындалмайды?» деп жа-
тады. Сол секілді қан қысымы 
жоғары адамдар да осын-
дай сұрақпен келеді. Қанша 
ота жасалғанымен, ағзаның 
қызметі бұзылмаса, тыныс-
тіршілігі қа лыпты болса, 
мүгедектік топ таға йын дал-
майды. 

2025 жылға дейінгі Ұлттық 
жоспар бар. Ол мүгедектігі 
бар тұлғалардың өзін-өзі та-
нытуы, еліміздің қоғамдық-
экономикалық өміріне толық-
қанды арала суына ықпал 
жа  сайтын тәсілдерді анық тау 
мақ сатында қабылданған. Со-
ны мен қатар, Ұлттық жоспар 
мүге дектігі бар тұл ғаларды 
әлеуметтік қорғау жүйесінің 
дамуын әлемдік тенденциялар-
ды ескере отырып жүргізуге 
және халықаралық стандарт-
тарды енгізуге бағыт талған. 
Мүге  дектерді әлеуметтік 
қор      ғау прин цип терінің бірі 
– әлеу меттік қорғауға кепіл-
дік беру, медициналық, әлеу-
меттік, кәсіптік оңалтуға қол-
жетімділікті қамта мыз ету. 
Қазір цифрландыруға көңіл 
бөлініп жатқаны белгілі. Біз 
де келешекте сырттай куәлан-
дыруға көшеміз. Өйт кені 

ол – уақыт талабы. Біз оған 
дайынбыз. Төтенше жағдай 
кезінде сырттай куәлан  дыру 
жүргіздік. Жалпы мүгедектік 
топ тағайындау мемлекеттік 
қызмет түріне жатады. 
Сондықтан қызмет көрсету 
«Электронды үкімет» веб-
порталында «Электрондық 
өтініш» сервисі арқылы 
жүзеге асырылды. Ол үшін 
қызмет алушы стандартқа 
сәйкес өтініш толтырып, 
қажет құжаттардың сканер-
ленген нұсқаларын қамтитын 
электрондық файлдарды қоса 
береді және электрондық 
цифр лық қолтаң бамен қол 
қояды. Құжат портал арқылы 
департаменттің электрондық 
құжат айна лымы жүйесіне 
жіберіледі. Әрине, мүмкіндігі 
шектеулі жандардың бәрі 
электронды құжат өткізуді 
біледі деп айта алмаймыз. 
Қажет еткен жағдайда оларға 
емханалардағы медициналық-
әлеуметтік сарап тамаға жі-
беретін дәрігерлік кеңес тік ко-
миссия төрайымы көмектесті. 
Төтенше жағдай кезінде 340-қа 
жуық адамның құжаты элек-
тронды түрде қабылданып, 
мүгедектік топ тағайындалды, 
яғни сырттай куәландырылды. 
Ал қайта куәландыру 
мерзімі автоматты түрде үш 
айға ұзартылды. Төтенше 
жағдай алынғанымен елде 
карантиндік шектеулер әлі де 
жалғасуда. Сондықтан қала 
тұрғындары өздері келіп жа-
тыр, ал аудандардағыларды әлі 
де сырттай куәландырудамыз. 

– Жалпы біздегі мүге
дектік ахуалы қандай?

– Биылғы 1 қаңтарда «Мү-
ге дектердің орталық тан ды-
рыл ған дерекқоры» ақпарат-
тық жүйесінде тіркелген 
облыстағы мүге дектердің 
жалпы саны – 30109. Оның 
ішінде ересектер – 25098, ба-
лалар – 4540. Ай мақ тағы жал-
пы халық санына шаққанда 
мүгедектердің үлес салмағы 
– 3,8%. 

Топ құрылымы бойынша 
I-II топ мүгедектері 13965-ті 
құраса, III топ мүгедегі 11604. 
Ал  16 жасқа дейінгі мүгедек 
бала саны – 4540.

– Алғаш рет мүгедектік 
топ тағайын далғандар көр
сеткіші қалай? Өсу бар ма, 
әлде керісінше төмендеп келе 
ме?

– Мүгедектіктің алдын алу 

бойынша жүргізіліп жатқан 
шараларға қарамастан, жыл 
сайын 2 мыңнан астам адамға 
алғаш рет мүгедектік санаты 
белгіленеді. Мәселен, өткен 
жылдың  қорытындысы бо-
йынша 2192 адамға алғаш  
рет мүгедектік тағайындалған 
(2017 жылы – 2349 адам мүге-
дек болып танылса, 2018 
жылы – 2351 адам).  Өткен 
жыл дармен салыстырмалы 
түр дегі қорытынды алғашқы 
мүгедектіктің көрсеткіш дең-
гейі республикалық көрсет-
кіштен төмендегенін байқа-
тады. Есепті кезеңде 10000 
адамға шаққандағы алғашқы 
мүгедектіктің қарқынды көр -
сеткіші өткен жылмен салыс -
тырғанда 29,7-ден 27,3 оқиғаға 
дейін азайды (2017 жылғы 
қарқынды көрсеткіш 30,1 оқиға 
болған). Сонымен қатар, соңғы 
үш жылда еңбекке қабілетті 
жастағы мүгедектердің үлес 
салмағы төмендеген. Зейнет 
жасындағы мүгедектер мен 
мүгедек балалар үлес салмағы 
өскенімен,  еңбекке қабілетті 
жастағылардың алғаш мүге-
дектікке шығу басым дығы, 
яғни мүгедектіктің жасаруы 
бай қалады.

Мысалы, былтыр алғаш  
рет мүгедек болып танылған 
2192 мүгедектің 1544 ересек 
жастағылар, 648-і бала. Ере-
сектер арасында мүгедектердің 
82,8%-і (1279 адам) еңбекке 
қабілетті жастағылар, ал 17,2% 
-і (265 адам) зейнеткер.

– Тұрғындардың мүге
дек тікке шал ды ғуына қан
дай аурулардың әсері басым 
болып тұр?

– Ересектер арасында ал-
ғаш мүге дектікке шығудың 
но зо  логиялық құры лымына 
қарағанда, өткен жылдармен 
салыстырғанда былтыр қан ай-

налымы жүйесі ауруларының 
салдары  24,5%-ті құрайды. 
Оның ішінде мүгедектіктің 
ең басты себептерінің бірі 
– жүректің ишемиялық ау-
руы, ми-қан айналымының 
бұзылу аурулары. Ал екінші 
орында – қатерлі ісіктер. Ол 
алғашқы мүгедектіктің 20,5%-
ін құрайды. Үшінші орында – 
жарақат салдарынан алғашқы 
мүгедектікке шығу басымдығы 
айқындалады. Былтыр жара-
қаттардың үлес салмағы 13,8 
процентті құрады. (2017 жылы 
– 10,3%, 2018 жылы – 11,4%) 
Төртінші орында – көз аурула-
ры 11,3%-ке өскені бай қалады 
(2017 жылы –10,4%, 2018 
жылы – 9,8%).

– Ал бала мүгедектігі 
жөнінде не айтасыз?

– Өңірдегі  бала мү ге-
дектігі – медици налық-әлеу-
мет тік сараптаманың өзекті 
мә се   лелерінің бірі. Балалар 
ара сындағы алғашқы мүге  -
дектікке шығу былтыр алдың-
ғы жылмен салыс тыр ғанда 
705-тен 648-ге төмен деді. 
Соған қарамастан, әрбір 2-ші 
мүге дек тік таға йын далған 
адам  – ол мүгедек бала. 18 
жасқа дейінгі мүгедек бала-
лар жалпы халық арасындағы  
алғаш мүге дектіктің 30%-ін 
құрайды. Ба лалар арасында ал-
ғашқы мү гедектікке шығудың 
но зо ло гиялық құрылымы бо-
йынша талдасақ, бірінші орын-
да – нерв жүйесі аурулары, үлес 
салмағы – 32,1%, оның ішінде 
33,7 проценті  балалардың сал 
ауруы, 22,1 проценті орталық 
жүйке жүйесінің резидуальды-
органикалық зақымдануы, 
13 проценті эпилепсия ауру-
ла   ры ның салдарынан болған 
мүге дек тік. Екінші орында – 
туа біткен даму ақаулары, де-
формация және хромосомдық 
ауытқулар 31%-ті құрайды. 
Үшінші кезекте – тыныс алу 
жүйесі аурулары – 9,1%. Оның 
ішінде қолқа демікпесімен 
мүге дектік тағайындалатын ба-
лалардың саны геометриялық 
үрдіспен өсуде. Жарақат сал-
дарынан алғаш мүгедектікке 
шығу 4%-тен 5,9%-ке  өскені 
байқалады. Оның ішінде көз 
жарақаты мен түрлі күйік сал-
дарынан алған жарақаттар ба-
сым. 

Ал қайта куәландыру 
көрсет кіштері  бойынша айт-
сақ, былтыр 6162 ересек,  
2048 бала қайта куәлан-
дырылды. 428 ересек, 220 
бала толық оңалтылды. Ал 
қайта куәландырылған 276 
мүге дектің тобы жоғары топ-
қа ауыстырылды. Өткен жыл-
дың қорытындысы бойын-
ша өңірдегі топ жоғарылату 
көрсеткіші 4,7% (2017 жылы 
–5,1%, 2018 жылы – 4,5%. 
Республикалық деңгей – 5,6%).
Топ жоғарылату көрсет кішінің 
басым бөлігін қан айналу 
жүйесі, қатерлі ісіктер және 
көз аурулары құрайды.

Әңгімелескен 
Айнұр БАТТАЛОВА,

«Сыр бойы».

Құжаттар сырттай 
куәландырылды

Мемлекеттің әлеуметтік саясатындағы басым бағыттың бірі – мүгедектігі 
бар азаматтарға әлеуметтік қорғау шараларының тиімді жүйесін құру. 
Осы орайда Мемлекет басшысы Қасым-Жомарт Тоқаев халықтың 
денсаулығын жақсарту мәселесі айрықша көңіл бөлуді талап ететінін, 
мүмкіндігі шектеулі азаматтарға, әсіресе мүгедек балаларға қамқорлық 
таныту, оларға медициналық және әлеуметтік қолдау көрсету шараларын 
жетілдіруді тапсырып келеді. Жылына қаншама жан төтеннен келген, 
болмаса түрлі ауру салдарынан мүгедек атанатыны  белгілі. Ал мүгедектікті 
тағайындау процесінде тиісті мекеме өкілдерінің қызметтеріне қатысты 
ел арасында сын-пікірлерді жиі еститініміз де жасырын емес.  Осы орай-
да Еңбек, әлеуметтік қорғау және көші-қон комитетінің облыс бойынша 
департаменті басшысының медициналық-әлеуметтік сараптама мәсе-
ле лері жөніндегі орынбасары Жанар Нұрбекпен жолығып, аймақтағы 
мүгедектікке бай ланысты ахуал жөнінде сұх баттасқан едік.

Қосымша

«Өзіне өзі қызмет көрсету» бұрыштары 
бар мекемелер  атауы

Мекенжайы

Орталықтандырылған қалалық кітапхана 
жүйесі 

Қ.Қазантаев көшесі, 25

Ә.Тәжібаев атындағы Қызылорда облыстық 
әмбебап ғылыми кітапханасы

Абай проспектісі, 53

С.Майқанова атындағы Мәдениет үйі Тасбөгет кенті, 
Ш.Есенов көшесі, №5

Қалалық жер қатынастары бөлімі М.Шоқай көшесі,  № 147

«Бақытты отбасы» орталығы С.Сүлейменов көшесі, №70 үй

Тасбөгет кенті әкімі аппаратының ғимараты Тасбөгент кенті, 
З.Шүкіров көшесі, 11

«Қызылорда облысының кәсіпкерлік және 
туризм басқармасы» ММ«Бизнеске арналған 
Үкімет» коммуналдық мемлекеттік мекемесі 
(тек кәсіпкерлік субъектілері үшін)

Қорқыт ата  көшесі, 123

Мемлекеттік корпорацияның Қызылорда 
филиалының Халыққа қызмет көрсету 
бөлімі (бұрынғы БТИ)

М.Скатков көшесі, 96

Р/с Мемлекеттік қызметтер  атауы
Білім саласы бойынша

1 Қорғаншылық және қамқоршылық жөнінде анықтамалар беру 
2 Жетім балаға (жетім балаларға) жәнеата-анасының қамқорлығынсыз 

қалған балаға (балаларға) қамқоршылық немесе қорғаншылық белгілеу
3 Кәмелетке толмағандардың мүлкіне иелік ету үшін анықтамалар беру
4 Мектепке дейінгі балалар ұйымдарына жіберу үшін мектепке дейінгі 

жастағы (6 жасқа толмаған) балаларды кезекке қою
5 Бастауыш, негізгі орта, жалпы орта білім берудің жалпы білім беретін 

бағдарламалары бойынша оқыту үшін ведомстволық бағыныстылығына 
қарамастан, білім беру ұйымдарына құжаттар қабылдау және оқуға 
қабылдау

6 Арнайы жалпы білім беретін оқу бағдарламалары бойынша оқыту үшін 
мүмкіндіктері шектеулі балалардың құжаттарын қабылдау және арнайы 
білім беру ұйымдарына қабылдау

7 Шалғайдағы ауылдық елді мекендерде тұратын балаларды жалпы білім 
беру ұйымдарына және кейін үйлеріне тегін тасымалдауды ұсыну

8 Жалпы білім беретін мектептердегі білім алушылар мен 
тәрбиеленушілердің жекелеген санаттарын тегін және жеңілдікпен 
тамақтандыруды ұсыну

9 Мемлекеттік білім беру мекемелеріндегі білім алушылар мен 
тәрбиеленушілердің жекелеген санаттарына қала сыртындағы және мектеп 
жанындағы лагерьлерде демалуы үшін құжаттар қабылдау және жолдама 
беру

10 Негізгі орта және жалпы орта білім беру ұйымдарында экстернат 
нысанында оқытуға рұқсат беру

11 Баланы (балаларды) патронаттық тәрбиелеуге беру және патронат 
тәрбиешiлерге берiлген баланы (балаларды) асырап-бағуға ақшалай 
қаражат төлеуді тағайындау

12 Бала асырап алуға тілек білдірген адамдарды есепке қою
13 Жетім баланы және (немесе) ата-анасының қамқорлығынсыз қалған 

баланы асырап алуға байланысты біржолғы ақшалай төлемді тағайындау
14 Қамқоршыларға немесе қорғаншыларға жетім баланы (жетім балаларды) 

және ата-анасының қамқорлығынсыз қалған баланы (балаларды) асырап-
бағуға жәрдемақы тағайындау

15 Техникалық және кәсіптік, орта білімнен кейінгі білім беру ұйымдарына 
құжаттар қабылдау

16 Техникалық және кәсiптік бiлiм туралы құжаттардың телнұсқаларын беру
17 Техникалық және кәсіптік білім беру ұйымдарындағы білім алушыларға 

жатақхана беру
18 Техникалық және кәсіптік, орта білімнен кейінгі білім алуды аяқтамаған 

адамдарға анықтама беру
19 Білім алушыларды білім беру ұйымдарының түрі бойынша ауыстыру және 

қайта қабылдау
20 Техникалық және кәсіптік, орта білімнен кейінгі және жоғары білім беру 

ұйымдарындағы тәрбиеленушілер мен білім алушылардың жекелеген 
санаттағы азаматтарына, сондай-ақ, қорғаншылық (қамқоршылықтағы) пен 
патронаттағы тұлғаларына тегін тамақтандыруды ұсыну

21 Техникалық, кәсіптік және орта білімнен кейінгі білімі бар кадрларды 
даярлауға арналған мемлекеттік білім беру тапсырысын орналастыру 
бойынша конкурсқа құжаттарды қабылдау

22 Техникалық және кәсіптік, орта білімнен кейінгі білім беру ұйымдарында 
білім алушыларға академиялық демалыс беру

Барлығы  22 қызмет
Халықты әлеуметтік қорғау саласы бойынша

1 Мүгедек балаларды үйде оқытуға жұмсалған шығындарды өтеу
2 Жұмыссыз ретінде тіркелгендігі туралы анықтама беру
3 Жұмыс іздеп жүрген адамдар мен жұмыссыздарға жәрдемдесу
4 Өтініш берушінің (отбасының) атаулы әлеуметтік көмек алушыларға 

тиесілігін растайтын анықтама беру
5 Тұрғын үй көмегін тағайындау
6 Жұмыс берушілерге шетелдік жұмыс күшін тартуға рұқсат беру және 

(немесе) ұзарту
Барлығы  6 қызмет

Денсаулық сақтау саласы бойынша
1 Алғашқы медициналық-санитариялық көмек көрсететін медициналық 

ұйымдарға тіркелу
2 Дәрігердің қабылдауына жазылу
3 Дәрігерді үйге шақыру
4 Медициналық қызметке лицензия беру
5 Психоневрологиялық диспансерден анықтама беру
6 Наркологиялық диспансерден анықтама беру
7 Туберкулез диспансерінен анықтама беру
Барлығы  7 қызмет

Туризм, бизнесті қолдау және дамыту саласы бойынша
1 Туристік операторлық қызметті (туроператорлық қызмет) жүзеге асыруға 

лицензия беру
Барлығы  1 қызмет

Жолаушылар көлігі және автомобиль жолдары саласы бойынша
1 Жолаушыларды облысаралық қалааралық, ауданаралық (облысішілік 

қалааралық) және халықаралық қатынаста автобустармен, шағын 
автобустармен тұрақты емес тасымалдау, сондай-ақ жолаушыларды 
халықаралық қатынаста автобустармен, шағын автобустармен тұрақты 
тасымалдау қызметімен айналысу үшін лицензия беру

2 Облыстық және аудандық маңызы бар жалпыға ортақ пайдаланылатын 
автомобиль жолдарына бөлінген белдеуде сыртқы (көрнекі) жарнама 
объектілерін орналастыруды келісу

Барлығы  2 қызмет
Жер қойнауын пайдалану саласы бойынша

1 Кең таралған пайдалы қазбаларды барлауға, өндіруге жер қойнауын 
пайдалану құқығының кепіл шартын тіркеу

2 Пайдалы қазбалар жатқан аумақтарда құрылыс салуға рұқсат беру
3 Болашақ құрылыс учаскесі астындағы жер қойнауында пайдалы 

қазбалардың жоқ немесе оның аз мөлшерде екендігі туралы қорытынды 
беру

4 Кен іздеушілікке арналған лицензияны беру 
Барлығы  4 қызмет

Табиғатты пайдалануды реттеу саласы бойынша
1 ІІ, ІІІ және ІV санаттардағы объектілер үшін қоршаған ортаға эмиссияға 

рұқсат беру
2 II, III және IV санаттардағы объектілер үшін мемлекеттік экологиялық 

сараптама қорытындысын беру

3 Жануарлар дүниесін пайдалануға рұқсат беру
Барлығы  3 қызмет

Жер қатынастары саласы бойынша
1 Жер учаскелерін қалыптастыру жөнінде жерге орналастыру жобаларын 

бекiту
2 Елді мекендер шегінде объектілер салу үшін жер учаскелерін беру  
Барлығы  2 қызмет

Ауыл шаруашылығы саласы бойынша
1 Тұқым шаруашылығын дамытуды субсидиялау
2 Бiрегей және элиталық тұқымдар, бiрiншi, екiншi және үшiншi көбейтiлген 

тұқым өндiрушiлердi, тұқым өткізушілерді аттестаттау
3 Пестицидтерді өндіру (формуляциялау), пестицидтерді өткізу, 

пестицидтерді аэрозольдік және фумигациялық тәсілдермен қолдануға 
байланысты қызметті жүзеге асыруға лицензия беру

4 Астық қолхаттарын шығару арқылы қойма қызметі бойынша қызметтер 
көрсетуге лицензия беру

5 Асыл тұқымды мал шаруашылығын дамытуды, мал шаруашылығы 
өнімінің өнімділігін және сапасын арттыруды субсидиялау

6 Басым дақылдардың, оның ішінде көпжылдық екпелердің өндірісін 
субсидиялау

7 Тыңайтқыштар (органикалықтарды қоспағанда) құнын субсидиялау
8 Ауыл шаруашылығы тауарын өндірушілерге су беру қызметтерінің құнын 

субсидиялау
9 Саны зиян тигізудің экономикалық шегінен жоғары зиянды және аса 

қауіпті зиянды организмдерге және карантиндік объектілерге қарсы өңдеу 
жүргізуге арналған пестицидтердің, биоагенттердің (энтомофагтардың) 
құнын субсидиялау

10 Агроөнеркәсіптік кешен саласындағы дайындаушы ұйымдарға есептелген 
қосылған құн салығы шегінде бюджетке төленген қосылған құн салығы 
сомасын субсидиялау

11 Агроөнеркәсіптік кешен саласындағы дайындаушы ұйымдарды 
аккредиттеу

12 Агроөнеркәсіптік кешен субъектісі инвестициялық салынымдар 
кезінде жұмсаған шығыстардың бір бөлігінің орнын толтыру бойынша 
субсидиялау

13 Агроөнеркәсіптік кешен субъектілеріне кредит беру, сондай-ақ ауыл 
шаруашылығы жануарларын, техникасы мен технологиялық жабдығын 
сатып алуға лизинг кезінде сыйақы мөлшерлемелерін субсидиялау

14 Ауыл шаруашылығы кооперативтерінің тексеру одақтарының ауыл 
шаруашылығы кооперативтерінің ішкі аудитін жүргізуге арналған 
шығындарын субсидиялау

15 Өңдеуші кәсіпорындардың ауылшаруашылық өнімін тереңдете өңдеп өнім 
өндіруі үшін оны сатып алу шығындарын субсидиялау

16 Акваөсіру (балық өсіру) өнiмдiлiгi мен сапасын арттыруды субсидиялау
17 Агроөнеркәсіптік кешен субъектілерін қаржылық сауықтыру жөніндегі 

бағыт шеңберінде кредиттік және лизингтік міндеттемелер бойынша 
пайыздық мөлшерлемені субсидиялау

18 Микроқаржы ұйымдарының операциялық шығыстарын субсидиялау
19 Микрокредиттерге кепілдік бойынша комиссия
20 Тракторларды және олардың базасында жасалған өздігінен жүретін 

шассилер мен механизмдерді, өздігінен жүретін ауыл шаруашылығы, 
мелиоративтік және жол-құрылыс машиналары мен механизмдерін, 
сондай-ақ жүріп өту мүмкіндігі жоғары арнайы машиналарды жүргізу 
құқығына куәліктер беру

21 Тракторларды және олардың базасында жасалған өздігінен жүретін 
шассилер мен механизмдерді, монтаждалған арнайы жабдығы бар 
тіркемелерді қоса алғанда, олардың тіркемелерін, өздігінен жүретін 
ауыл шаруашылығы, мелиорациялық және жол-құрылыс машиналары 
мен механизмдерін, сондай-ақ өтімділігі жоғары арнайы машиналарды 
мемлекеттік тіркеу (қайта тіркеу), тіркеу есебінен алу және олар үшін 
тіркеу құжатын (телнұсқасын) және мемлекеттік нөмірлік белгі беру

22 Тракторлардың және олардың базасында жасалған өздігінен жүретін 
шассилер мен механизмдердің, монтаждалған арнайы жабдығы 
бар тіркемелерді қоса алғанда, олардың тіркемелерінің, өздігінен 
жүретін ауыл шаруашылығы, мелиоративтік және жол-құрылыс 
машиналары мен механизмдерінің, жүріп өту мүмкіндігі жоғары арнайы 
машиналардың кепілін мемлекеттік тіркеу (тіркеуден алу), өзгерістер мен 
толықтыруларды (оның ішінде, меншік құқығының басқа адамға ауысуы, 
талап ету құқығын басқаға беру, кейіннен кепілге (қайталама кепілге) 
салу) және тіркелген кепілдің қолданысын тоқтату, сондай-ақ кепілді 
мемлекеттік тіркеу туралы куәлікті немесе телнұсқаны беру

23 Тракторларды және олардың базасында жасалған өздігінен жүретін 
шассилер мен механизмдерді, монтаждалған арнайы жабдығы бар 
тіркемелерді қоса алғанда, олардың тіркемелерін, өздігінен жүретін 
ауыл шаруашылығы, мелиоративтік және жол-құрылысы машиналары 
мен механизмдерін, сондай-ақ жүріп өту мүмкіндігі жоғары арнайы 
машиналарды жыл сайынғы мемлекеттік техникалық байқаудан өткізу

Барлығы  23 қызмет
Ветеринария саласы бойынша

1 Ветеринария саласындағы қызметпен айналысуға лицензия беру 
Барлығы  1 қызмет

Дін саласы бойынша
1 Діни әдебиетті және діни мазмұндағы өзге де ақпараттық материалдарды, 

діни мақсаттағы заттарды тарату үшін арнайы тұрақты үй-жайлардың 
орналасатын жерін бекіту туралы шешім беру

2 Діни іс-шараларды өткізуге арналған үй-жайларды ғибадат үйлерінен 
(ғимараттарынан) тыс жерлерде орналастыруға келісу туралы шешім беру

3 Миссионерлік қызметті жүзеге асыратын тұлғаларды тіркеуді және қайта 
тіркеуді жүргізу

Барлығы  3 қызмет
Құрылыс, сәулет және қала құрылысы саласы бойынша

1 Ғибадат үйлерін (ғимараттарын) салу және олардың орналасатын жерін 
айқындау туралы шешім беру

2 Үйлерді (ғимараттарды) ғибадат үйлері (ғимараттары) етіп қайта бейіндеу 
(функционалдық мақсатын өзгерту) туралы шешім беру

3 Қазақстан Республикасының аумағында жылжымайтын мүлік 
объектілерінің мекенжайын айқындау бойынша анықтама беру

4 Құрылыс және реконструкция (қайта жоспарлау, қайта жабдықтау) 
жобаларын әзірлеу кезінде бастапқы материалдарды ұсыну

5 Эскизді (эскиздік жобаны) келісуден өткізу
6 Үлескерлердің ақшасын тартуға рұқсат беру
7 Тұрғын үй құрылысына үлестік қатысу туралы шарттың есептік жазбасы 

туралы үзінді беру
8 Объектілерді кейіннен кәдеге жарату (құрылыстарды бұзу) жөніндегі 

жұмыстар кешенін жүргізуге рұқсат беру
Барлығы  8 қызмет

Спорт және дене шынықтыру саласы бойынша
1 Қазақстан Республикасының спорт шеберлігіне кандидат, 1-разрядты 

спортшы спорттық разрядтарын және бiлiктiлiгi жоғары деңгейдегi бірінші 
санатты жаттықтырушы, бiлiктiлiгi орта деңгейдегi бірінші санатты 
жаттықтырушы, бiлiктiлiгi жоғары деңгейдегi бірінші санатты әдіскер, 
бiлiктiлiгi орта деңгейдегi бірінші санатты әдіскер, бiлiктiлiгi жоғары 
деңгейдегі бірінші санатты нұсқаушы-спортшы, бiрiншi санатты спорт 
төрешiсi біліктілік санаттарын беру

2 Жергілікті спорт федерацияларын аккредиттеу 
3 2-разрядты спортшы, 3-разрядты спортшы, 1-ші жасөспірімдер 

разрядындағы спортшы,  2-ші жасөспірімдер разрядындағы спортшы, 
3-ші жасөспірімдер разрядындағы спортшы спорттық разрядтарын және 
бiлiктiлiгi жоғары деңгейдегi екiншi санатты жаттықтырушы, бiлiктiлiгi 
орта деңгейдегi екiншi санатты жаттықтырушы, бiлiктiлiгi жоғары 
деңгейдегi екiншi санатты әдiскер, бiлiктiлiгi орта деңгейдегi екiншi 
санатты әдiскер, бiлiктiлiгi жоғары деңгейдегi екiншi санатты нұсқаушы-
спортшы, спорт төрешiсi біліктілік санаттарын беру

Барлығы  3 қызмет
Мәдениет, мұрағаттар және құжаттама саласы бойынша

1 Архивтік анықтамалар, архивтік құжаттардың көшірмелерін немесе 
архивтік үзінділер беру

2 Мәдени құндылықтарды уақытша әкету құқығына куәлiк беру
3 Көркем өнерпаздық ұжымдарына «Халықтық» (үлгілі) атағын беруге 

өтінімдерді қабылдау
4 Мемориалдық тақталарды орнатуға рұқсат беру
Барлығы  4 қызмет

Энергетика, тұрғын үйкоммуналдық шаруашылығы
1 Энергия өндіруші және энергия беруші ұйымдарға күзгі-қысқы кезеңдегі 

жұмысқа әзірлік паспортын беру
2 Ағаштарды кесуге рұқсат беру
3 Қауіпті техникалық құрылғыларды есепке қою және есептен шығару
4 Мемлекеттік тұрғын үй қорынан берілетін тұрғын үйлерді жекешелендіру
5 Мемлекеттік тұрғын үй қорынан тұрғын үйге немесе жеке тұрғын үй 

қорынан жергілікті атқарушы орган жалдаған тұрғын үйге мұқтаж 
азаматтарды есепке алу және кезекке қою, сондай-ақ жергілікті атқарушы 
органдардың тұрғын үй беру туралы шешім қабылдауы

Барлығы  5 қызмет
Мемлекеттік сәулетқұрылыс бақылауы саласы бойынша

1 Жобалау қызметіне лицензия беру
2 Іздестіру қызметіне лицензия беру
3 Құрылыс-монтаждау жұмыстарына лицензия беру
4 Сәулет, қала құрылысы және құрылыс қызметі салаларында сарапшылық 

жұмыстарды және инжинирингтік көрсетілетін қызметтерді жүзеге 
асыратын сарапшыларды аттестаттау

5 Сәулет, қала құрылысы және құрылыс саласындағы жобаларды басқару 
жөніндегі ұйымдарды аккредиттеу

Барлығы  5 қызмет
Азаматтық хал актілерін тіркеу саласы бойынша

1 Неке қиюды (ерлі-зайыптылықты) тіркеу, оның ішінде азаматтық хал 
актілері жазбаларына өзгерістер, толықтырулар мен түзетулер енгізу

2 Некені (ерлі-зайыптылықты) бұзуды тіркеу, оның ішінде азаматтық хал 
актілері жазбаларына өзгерістер, толықтырулар мен түзетулер енгізу

3 Бала тууды тіркеу, оның ішінде азаматтық хал актілерінің жазбаларына 
өзгерістер, толықтырулар мен түзетулер енгізу

4 Қайтыс болуды тіркеу, оның ішінде азаматтық хал актілері жазбаларына 
өзгерістер, толықтырулар мен түзетулер енгізу

5 Азаматтық хал актілерінің жазбаларын қалпына келтіру
6 Азаматтық хал актілерін тіркеу туралы қайталама куәліктер немесе 

анықтамалар беру
7 Атын, әкесінің атын, тегін ауыстыруды тіркеу, оның ішінде азаматтық хал 

актілері жазбаларына өзгерістер, толықтырулар мен түзетулер енгізу
8 Азаматтық хал актілері жазбаларын жою
Барлығы  8 қызмет

«Сыр бойы», «Кызылординские вести», «Ақмешіт апталығы», «Ақмешіт 
жастары» және ауданның барлық басылымдарына хабарландыру 

орналастырғыңыз келсе:  70-00-52  телефон ы арқылы байланысуға болады. 
E-maіl:smjarnama@mail.ru

Ес білмес ерте кезден келе 
жатқан бір тәмсілде «әуелі сөз 
жаратылыпты» деп айтылады. 
Адамды адамдық қалпында 
ұстап тұратын, не болмаса оны 
айуанмен теңестіретін де осы 
Сөздің құдіреті болса керек. «Бір 
жол бар жақын, жақын да болса 
алыс. Бір жол бар алыс, алыс та 
болса жақын. Төте жолдың бәрі 
әркез қысқа бола бермейді» деп 
Шыңғыс қағанның айтқанын 
сөз өрнегіне түсірсек, бір 
ауыз сөздің түбіттей жеңіл, 
қорғасындай ауыр екенін байқар 
едік. Ал толғауы тоқсан қызыл 
сөздің арасалмағы мен сапа-
салмағын қалай ажыратуға бо-
лады? Түйіні қайсы, түйген кім? 
Бұл сұрақ төңірегінде талай 
ғұламалар ғасырлар қойнауынан 
сыр тартып, орамды сансыз ой 
толғап, том-том кітаптар жазды. 
Онымен сөз құдіреті анықтала 
қойды ма екен деген сұрақ 
көкейге келеді. Сөздің атасы не, 
басы мен аяғы қайсы, құдіреті 
неде деп ой-толғақтың көркін 
қыздыра беруге болады, әрине. 
Ойға ойды қозғатып, қиялға 
беріліп, иткөсік қазған баланың 
қарекетін қайталамай, ескіден 
келе жатқан сөз-сүрлеуге 
түсейік.

Халықтан асқан дана жоқ 
екенін ескерсек, «Сөздің ата-
сы – сәлем» депті бұрынғылар. 
Мәселен, қоңсы отырған орыс 
халқы сәлемдескенде «Здрав-
ствуйте» деп біріне-бірі денінің 
саулығын тілесе, хақ дінді 
мұсылман бауырларымыздың 
«Ассалаумағалейкүм», яғни 
«Сізге Алланың нұры жаусын» 
деп тілек білдіре амандасаты-
ны белгілі. Әуелі кездескен 
сәттен-ақ мейірімі мол бір Ал-
ланы ауызға алуының астарын-
да бірінші кезекте Жаратушыға 
деген шексіз құрмет пен мадақ, 
сонан соң жолыққан жанға де-
ген бауырмалдық жатқандай. 
Әрине, орыстарша жолаушыға 
денсаулық тілегеннің әсте 
ерсілігі жоқ. Десек те, бұл рет-
те ауру-сырқау да сынақ ретінде 
пендесіне Алланың әмірімен 
жолығады емес пе?

Ал «Сөздің басы не?» де-
генге хакім Абай атамыздың 
ғаклияларынан жауап таба-
мыз. Ол кісі: «Алланың өзі де 
рас, сөзі де рас» дейді. Енді сәл 
шегініс жасап, осы қағиданы 
хал-қадірімізше қарастырып 
көрейік. Адам Алланың сөзін 
түсінбей не сезінбей адамдарға 
қатысты сөздерді өз орны-
мен, ретімен айта алмай жиі 
қателеседі екен. Сөздің орны 
ауысса, оның мәні бұзылып, 
адамшылық деген қасиеттің 
маңызы төмендейтіндей. Бір 
әріп өзгергенде, адамға де-
ген пиғыл да түсініксіз күйге 
түсетіні жасырын емес. Де-
мек, адамдар айтар сөздің 
кілті – Алланың сөзінде. Бұл 
көзқарасты қандай да болмасын 
дін қатаң сақтайды. Сол себепті, 
дін өкілдерінің сөйлеген сөздері 
мен айтқан уәждері қисынды 
келеді. Өйткені, «түгел сөздің 
түбі бір». Адамшылықтың 
өзі бірінші кезекте, сөздің 
тазалығынан көрінеді емес 
пе? Демек, адамның сөзі таза 
болса, ойы да таза болады. 
Бабаларымыздың «Өнер алды – 
қызыл тіл» деп өскелең өренді 
жерге түскен минутынан жөн 
сөйлеуге тәрбиелеуінің бір сыры 
осында ма деймін?! Хакім Абай 
атамыз:

«Әуелі аят, хадис – сөздің 
басы,

Қосарлы бәйітмысал 
келді арасы.

Қисынымен қызықты 
болмаса сөз,

Неге айтсын пайғамбар мен 
оны Алласы» деп толғайды. 
Баба мұрасын терең талдаған 
ғалымдарымыздың бірі – акаде-
мик, философия ғылымдарының 
докторы Ғ.Есім «бұл жерде 
аят – сөздің басы, бірақ, оның 
өзі емес. Сөз деген адамзаттың 
қасиеті. Аят – Алланың сөзі, оны 
адамның сөзіне айналдырған 
пайғамбар. Сондықтан да ол – 
елші. Аят – сөздің басы дегенде, 
Абай оның тылсымдық табиғаты 
туралы айтып отыр. Жарату-
шы адамзатқа белгілі болғысы 

келгенде аяттарын аян арқылы 
жария етеді. Ендігі жерде аят-
ты насихаттау пайғамбардың 
үлесінде қалады. Сол себепті, 
аяттан кейінгі сөз басы – хадис, 
яғни пайғамбардың сөзі» деп 
тұжырымдайды.

Енді бата жайында екі 
нәрсеге тоқталсам деймін. Бірі 
– аңыз, екіншісі – тәжірибе. 
Сырдың бойында осыдан шама-
мен екі ғасырдай уақыт бұрын 
Жабағы деген кісі өмір сүрген. 
Мазары Қуаңдарияның бо-
йында, Сарбұлақ елді мекеніне 
жақын жерде. Жабағының тегі 
Шөмекейдің Аспан руынан та-
ралады. Атақты бай адам болған. 
Әуелде ер баласы болмапты. 
Содан әйелін түйеге мінгізіп, 
өзі ат жетелеп, Аспан руының 
пірі болған Мағзаманның 
ұрпағы Ақназар баласы Есна-
зар қожадан бата алуға атта-
нады. Ауылға жақындағанда 
сауын түйелерін өріске айдап 
бара жатқан жас шамасы он 
сегіз-он тоғыздардағы жігіттен 
«Әулиенің үйі қайсы?» деп 
сұрайды. Жігіт: «анау ауылдың 
ортасындағы ақ үй сол» деп жөн 
сілтейді. Сәлден кейін түйеші 
жігіт Жабағы байға қарап 
«аларсың...» депті де ат басын 
бұрып түйелерінің соңынан кете 
барыпты. Есназар әулиеге келіп, 
амандық-саулық сұрасқасын 
қожайын «төрге шығыңдар» 
деп ишарат жасағанда Жабағы: 
«Жақсы көрген қонағының 
бұйымтайын кетерде сұрайды, 
ұнатпағанынан келгенде 
сұрайды деген. Ұнатсаң да, 
ұнатпасаң да әуелі келген 
бұйымтайымды айтайын. Маған 
Құдай мол дәулет бергенін 
білесіз. Соның егесін тауып 
беріңіз. Осы шаруамен әйеліміз 
екеуміз сізден бата алуға 
келдік» дейді. Сонда Есназар 
атамыз «Баланы ата-анаға Алла 
береді. Біздікі – дәнекершілік. 
Менде қазір ештеңе қалмады. 
Қартайдым. Әулиелік мана 
өздерің жолай кезіктірген Бу-
рабай деген баламда. Соған 
барыңдар» деп түйеші балаға 
қайта жұмсапты. Жабағы бай 
әйелімен кері қайтып түйе 
қайырып жүрген Бурабайды 
тауып алып, әкесінің айтқанын 
жеткізіпті. Алғашқы кездескен-
де өзін Жабағының баласынып 
аман-саулық та сұраспағанын 
көңіліне алып қалған жас 
әулие бұлармен біршама уақыт 
сөйлеспей қойса керек. Содан 
Жабағы мен әйелі көліктерінен 
түсіп, «бізден қателік кетті. Ай-
ыбын өтейміз. Тек батаңды бер» 
деп Бурабайдың атының шыл-
бырына жармасыпты. Сәлден 
кейін ренжіген ра йынан қайтып, 
мейірленген әулие біршама 
уақыт үнсіз қалып, бірдеңелерді 
күбірлей айтып болып: «қол-
дарыңды жайыңдар. Төрт ер 
балалы боласыңдар. Есімдерін 
де қойып берейін бе?» деп 
сұрапты. Бұлар қалбалақтап бас 
изегенде «Таспен, Қоспан, Ерке, 
Көлдей деген ұлдарың болады. 
Аумин!» деп батасын берген 
екен. Еркенің есімін атаған тұста 
кідіріп қалыпты. Жабағының 
Бурабай әулие аттарын қойып 
берген төрт баласының ішіндегі 
Еркенің өмірі қысқа болыпты. 
Әулие соны білген екен. Қалған 
балаларының бәрі де кейін елге 
сыйлы, атақты азаматтарға 
айналған. Мысалы, Аспан мен 
Бозғұл ағайынның арасында 
болған Арғынбай-Құлқа дауы 
өршіген кезде (бұл оқиға жөнінде 
жырау А.Алматов «Қазына» 
деген дастан жазған. Қазына – 
Арғынбайдың шешесінің есімі) 
Арғынбайдың құнына сұралған 
үш қадірменді адамның бірі осы 
– Таспен еді.

Енді өз өмірімдегі бір 
қызықты сәтті баяндайын. 
Менің Құдай берген бір ұлым, 
бір қызым бар. Баламның 
есімі – Дархан. Тоқсаныншы 
жылдардың аяғы болатын. Ол 
кезде бесінші немесе алтыншы 
сыныпта оқитын. Бір күні Нау-
рызбай Байқадамов «Шіркейліге 
көкемізге сәлем беріп қайтайық» 
деді. Бардық. Мен Дарханды 
ертіп алдым. Жарықтық әкеміз 
ол кезде тіпті ширақ болатын. 
Оңашалау реті келгенде «көке, 

мынау Дархан деген менің ба-
лам ғой. Сіздің батаңызды алып 
берейін деп ертіп келіп едім» 
дедім. Ол кісі ерекше мейірленіп, 
баламның басынан сипап 
бірдеңе деп естілер-естілместей 
күбірледі де «қолыңды жай, ба-
лам» деді. Сөйтіп, ақ батасын 
берді. Қазір шүкіршілік, бала-
мыз ел қатарлы азамат болды. 
Үйлі-баранды. Кейде ойланып 
отырып, әкелік тәрбиемнің кем 
тұсы сол көкеміздің батасымен 
толыққанын айқын сезінемін. 

Былайша қарағанда батаны 
кез келген адам бере алатын-
дай көрінеді. Бірақ, мұндайда 
халық даналығы «бидің сөзін 
құл да айтады, бірақ аузының 
дуасы жоқ» деп жіктеп тастаған. 
Өзі Мұхаммед Мұстафа с.ғ.с. 
пайғамбарымыздың тіке-
лей ұрпағы болса, ол кісінің 
қалай лепесі қабыл, аузы ду-
алы болмасқа?! Демек, сөздің 
құдіреттісі – бата ма деймін. 
Иә, ол кісі – «мыңжылдық 
адамы» деп танылған 
пайғамбарымыздың ұрпағы, 
тұлпардың тұяғы, асыл дың 
сынығындай қасиетті әулеттің 
жалғасы.

Марқұмның бабалары Шә ки-
зада ақынның тілімен айтқанда,

«Заманменен үндескен, 
айдаһардың арқасында 

мызғып ап,
жолбарыстың жотасына 

мінгескен.
Талай рет толғап тартып, 

жұтса да,
бітеу түскен 

арыстанның артынан...» 
дегендей өңкей тау тұрпатты 
тұлғалар еді.

Қария, қандай қауымда 
болмасын базарын тарқатып, 
бақытын тебу алалаушылық пен 
өзін-өзі жатсынудан басталаты-
нын барша ұрпақтарының сана-
сына сіңіріп кеткен кемел кісі.

Дүйсенбай Мұсаұлы 1924 
жылы 15 наурызда Сырдария 
ауданы Шіркейлі ауылының 
Қурайлы колхозында қара-
пайым отбасында дүниеге 
келген. 1935-1942 жылдары 
7 жыл дық білім алған, соғыс 
басталғанда 18 жаста екен. 
Әскер қатарына алынғаннан 
кейін Ашхабад қаласындағы 
№7  әскери училищесінде жеті 
ай кіші командирлік оқуда 
оқыған. Бұқарада әс керге 
алын ған жауынгерлерге 3 ай 
үйрету оқу-жаттығу жұмыс та-
рына жетекшілік еткен. Курск 
қаласын, Украинаның Сумск 
облысының аудандарын жау 
әскерлерінен азат етуге қаты-
сады. Бомба жарықшағынан 
жарақат алған жас жауынгер 6 
күн жатып, есін әзер жияды. Бір 
ай госпитальда жатып, толық 
емделіп бітпесе де, майданға 
қайта кіріп, Днепр бойында 
60-армияның 248-бригадасында 
болады. Днепрден өту кезінде 
өзенге алты рет түседі. Ол кісі  
кейде «су беті адам өлімінен 
көрінбей қалды» деп өксіп еске 
алатын.

1943 жылдың 11 қазанында 
 Талахун ауданын жау әске рі нен 
тазарту кезінде таң ата қабыр ға-
сынан, екінші рет бір сағаттан 
кейін аяғынан жараланған ол 
госпитальда 6 ай жатқан, 1944 
жылдың наурызында I топтағы 
мүгедек болып елге оралған. Он 
жылға дейін еңбекке жарамсыз 
болды.

1943 жылы соғысқа аттанған 
16 құрдастың төртеуі ғана 
аман оралыпты. «Біздің аман 
жүргеніміз сол боздақтардың 
арқасы» деп ұрпақтарына айтып 
отырудан әсте жалықпайтын. 
1951 жылғы қаңтарда Базаркүл 
анамызбен отбасын құрады. 
Денсаулығының ауырлығына 
қарамастан, бейбіт еңбекке 
белсене араласып, күріш ші, 
сушы, звено жетекшісі болып 
жұмыстар атқарған. Ел алдын-
дағы ерен еңбегі мемлекет та-
рапынан КСРО Жоғарғы Кеңесі 
Президиумының Жарлығымен 
«Құрмет белгісі» орденімен ма-
рапатталды.

Батыр ана Базаркүл ана-
мызбен екеуі 9 бала тәрбиелеп 
өсіріп, олардан 34  немере 76 
шөбере сүйді. Расында, батыр 
ақын, өр ақын Маханбетше сел-
детсек, «Ол – ақсұңқардан туған 
құмай-тын, Ол  – кескекті ердің 
сойы еді. Ол – сеңді сөккен 
ақ кеме,  Ол – тауда ойнаған 
қарт марал, Оның аты – мәңгі 
өлмес Дүйсенбай!» болатын. 
«Жоқтан бар құралмайды, бар 
жоғалмайды» дейтін еді осын-
дайда кәрия сөз.  

Нұрлыбек МЫҢЖАС, 
тарих ғылымдарының 

кандидаты, 
«Құрмет» орденінің 

иегері.

Батаның жөні 
бір бөлек

Өткен бейсенбіде 
Сыр жұртшылығы 
ауыр қай ғыға душар 
болды. 81 жасында 
айтыс өнерінің алдас
паны, өтірік айтыс 
жанрының шебері, 
ұшқыр ойлы жырау, 
Сырдария ауданының 
құрметті азаматы – 
Заметдин Ибадуллаев 
өмірден озды.

Айтыс өнерінің қазақ 
әдебиеті тарихынан алатын 
орны мен мәні ерекше. Сыр 
өңірінде қасиетті қазақтың 
қара домбырасының күм бір 
үні мен дана хал қы мыздың 
сөз өнерін жанына жалау етіп, 
дүйім елдің құрметіне бөленіп, 
бабаларымыздың сал ған сара 
жолын жалғас тырған суырып 
салма ақындар аз болмаған. 
Солардың бірі де бірегейі – сөз 
өнерінің тума таланты Замет-
дин Ибадуллаев болатын. 

Оның ақындығының шыңы 
– айтыстары. Ол республикаға 
белгілі ақын дармен айтысып, 
қар сыластарын өткір сөзбен 
түйреп, ұтқыр жауаппен ой 
түйінін дәл қайтаратын айтыс-
кер ақын еді.

Заметдин Ибадуллаев 

1979-1996 жылдары өткен 
облыстық, республикалық 
ақындар айтысына қа тысып, 
1985 жылы ІІІ Республикалық 
ақындар айтысында жүл делі І 
орынды иеленсе, 1987 жылы 
ІІ Бүкілодақтық көр кем өнер -
паздар фести ва лінің лауреа ты 
атанған. 

Ақын Ұлы Жеңістің 55 
жылдығына арналған «Үш 
мұңлық», «Түлкібай батыр» 
тарихи дастанын, «Хазірет 
Әлінің бір күні», «Наурыз көже 
туралы», «Әкесін арқалаған 
бала» дастандарының, «Ақ-
жарма жырлар», «Жыл  дар мен 
жырлар» кітап    тарының авто-
ры. 

Сыр өңірінің айтыс өнерін 
республикаға танытқан 
ақын ның көп жылғы еңбегі 
бағаланып, Қазақстан Респу-
бликасы Президентінің Жар-
лығымен 2000 жылы «Ерен 
еңбегі үшін» медаліне ие бол-
ды. Сонымен қатар, бірнеше 
Алғыс хаттар және Құрмет 
белгісімен қоса, 2007 жылы 
облыс әкімінің стипендиа-
ты атанды. Қызылорда об лы-
сының 70 жылдық мерекелік 
медалімен, 2011 жылы Ел 
Тәуел сізді  гінің 20 жылдығына 
орай өткізілген облыс тық 
«Елім менің» шығар ма шылық 
кон кур сының қоры  тын-
дысымен «Үздік ақын» номи-
нациясын иеленген. 

Сыр елінің аяулы перзенті, 
ақын Заметдин Ибадуллаевтың 
ғибратты ғұмыры, жасаған 
еңбегі мен жарқын бейнесі ел 
жадында ұзақ сақталатын бо-
лады.

Қызылорда облысының 
әкімдігі, облыстық 

мәслихат,
«Nur Otan» 

партиясының облыстық 
филиалы, облыстық 

Қоғамдық кеңес және 
облыстық Ардагерлер 

кеңесі.

ҚАЗАНАМА

Киелі Сырдың то пырағы 
– талай та лантты ақын-
жырау ларды, ахун дар мен 
ишандарды, небір көреген 
дарын иелерін дүниеге кел тір-
ген қасиетті мекен. Осындай 
тума таланттың бірі, елімізге 
белгілі біре гей ақын, өтірік 
өлең ай ты сының хас шебері 
Заметдин Ибадуллаев 1939  
жылы Сырдария ау даны 
Ақжарма ауылында дүниеге 
келген.

Өткен ғасырдың 80-жыл -
дары қазақтың ай тыс өнерін 
елмен қайта қа   уыш  тырған 
ақын дардың бірі болды. Ата-
дан балаға, бала дан ұрпаққа 
тарайтын кие лі өнер Зәкеңнің 
де қанында тулап жататын. 
Ананың сүтімен келген 
бұла өнер кемелдене келе 
Заметдиндей ақынды хал-

қының қалаулысы етті. Бала 
кезінен ұстаған қа сиетті қара 
домбыраны өмірінің ақырына 
дейін қолынан тастамай, Сыр 
өнерінің ақсақалы атанды.  
Жеткіншек жас ақындарға 

ұстаздық етіп, елімізге белгілі 
қаншама шәкірт дайындады. 

Қазақ айтыс өнерінің 
дарабозы, Сырдың бас ақыны 
Заметдин ағамыз  сексеннен  
асқан шағында дүниеден 
озды.  Ағамыздың отбасы мен 
ағайын- туыстарына және Сыр 
жұрт шылығына қайғырып 
көңіл айтамыз.

Бақұл бол, айтыстың 
алдас паны, қазақ бар жерде 
сіздің есіміңіз мәңгіге ұмы-
тылмақ емес! 

Қызылорда облысының  
мәдениет, архивтер және 
құжаттама басқармасы, 

Сыр елінің  өнер 
қайраткерлері, мәдениет 

саласының  ардагерлері мен 
қызметкерлері.

Бақұл бол, ардақты аға

Қызылорда қаласы, Кенесары көшесі №136 үйдің тұрғыны болған, 1973 жылдың 28 
желтоқсанында туылған Утегенов Серик Жарылкасыновичті 2010 жылдың 3 мамырынан бастап 
хабар-ошарсыз кетуіне байланысты әкесі Утегенов Жарылкасын Смагулович іздеу салады.

Қызылорда қалалық сотының 2020 жылдың 9 маусымдағы ұйғарымымен хабарландыру 
жарияланған күннен бастап 3 (үш) ай мерзім ішінде көрген-білген кісілер болса, мына телефондарға 
хабарласуын сұраймын: 8 705 961 92 78, 8 705 703 26 61.

Қызылорда қалалық сотының өндірісінде К.С.Садыковты хабар-ошарсыз кетті деп тану 
туралы арызы бойынша азаматтық іс қозғалған. Арызданушы Атырау қаласы, К.Қожахметұлы 
көшесі №29 үй тұрғыны Садыкова Турсын Султановна інісі Садыков Камбарбек Султановичке 
23.01.1959 жылы Қызылорда облысы, Сырдария ауданында туылған, 2008 жылдың қаңтар айының 
аяқ жағында Атырау қаласынан келіп, белгісіз бағытқа хабар-ошарсыз кетуіне байланысты іздеу 
салады.

Қызылорда қалалық сотының 2020 жылдың 4 маусымдағы ұйғарымымен хабарландыру 
жарияланған күннен бастап 3 (үш) ай мерзім ішінде көрген-білген кісілер болса, мына мекен-жайға 
хабарласуын сұраймын: Қызылорда қаласы, Әйтеке би көшесі №29, Қызылорда қалалық соты. 
Байланыс тел.: 8(7242) 55-98-13, 8 771 341 58 55, 8 707 483 53 55.

Іздеу салады

«Тұрымбет Салқынбаев» қоғамдық қорының ұжымы қор президенті 
Қисықов Ашабек Оспанұлының

қайтыс болуына байланысты марқұмның отбасы мен туған-туыстарына қайғыларына 
ортақтасып, көңіл айтады.

ҚР Қоршаған ортаны қорғау минис трінің 
2007 ж. 28.06 №204-ө бұйрығымен бекітілген 
«Жоспарлау алдындағы, жос  парлау, жобалау 
алдындағы және жоба лау құжаттамасын әзірлеу 
кезінде көз деліп отырған шаруашылық және 
өзге де қызметтің қоршаған ортаға әсеріне 
баға лау жүргізу бойынша нұсқаулықтың» 
53-тар мағына сәйкес «ПетроҚазақстан Құмкөл 
Ресорсиз» АҚ (20-52-01) «Оңтүстік-Батыс 
Қарабұлақ кенішінде мұнай жинау жүйесі. 
№15 ұңғымадан аралық құбыр жүргізу» жұмыс 
жобасы бойынша қоғамдық пікірді тіркеу 
үшін жазбаша ұсыныстар мен ескертулерді 
қабылдайды.

Жазбаша ұсыныстар мен ескертулер 
Қызылорда қаласы, Қазбек би к., 13 
мекенжайында және zhomart.myrzabekov@petro-
kazakhstan.com электронды поштасы арқылы 
қабылданады.

Анықтама алу телефоны: 8(7242) 29-91-92.

***
ҚР Қоршаған ортаны қорғау минис трінің 

2007 ж. 28.06 №204-ө бұйрығымен бекітілген 
«Жоспарлау алдындағы, жос парлау, жобалау 
алдындағы және жобалау құжаттамасын әзірлеу 
кезінде көзделіп отырған шаруашылық және 
өзге де қызметтің қоршаған ортаға әсеріне 
бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл 
Ресорсиз» АҚ (20-38-01) «Бұқарсай мұнай 
жинау жүйесі. №23 ұңғымадан аралық құбыр 
жүргізу» жұмыс жобасы бойынша қоғамдық 
пікірді тіркеу үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескертулер 
Қызылорда қаласы, Қазбек би к., 13 мекен-
жайында және zhomart.myrzabekov@petroka-
zakhstan.com электронды поштасы арқылы 
қабылданады.

Анықтама алу телефоны: 8(7242) 29-91-92.

ХАБАРЛАМАЛАР

Сырдағы айтыс 
алпауыттарының алыбы, 
ақындардың алымы бақиға бет 
түзеді. «Алдымда ағам бар ғой»  
деп алшаңдай жүруші едімау! Сөз 
сардары, арда өлеңнің алдаспаны 
еді ғой, Зәкең! Мені ұғатын, 
мені түсінетін, жүлделі жүйрік 
атануыма тілеуқорым еді, Зәкең!

Қабырғамды қайыстырды қаза-мұң,
Сен де кеттің, ұлы өлеңім, ғазалым!
Дәуірді ерткен, заманды ерткен Зәкем-ау,
Бар қайғымнан ауыр болды-ау азабың!
Кеттің Зәке, жұбата алмас мені ешкім,

Мен енді аға сенен қалған елеспін!
Маған енді бола алады биік кім,
Маған енді бола алады белес кім?
Мен енді аға кімге барам ағалап?
(Пендеге ме, ісі есер, ойы олақ?!)
Бағасы артық бәйтерегім едің ғой,
Жүрген жалғыз самалды деп, саялап.
Аға, Зәке, иманды бол, бақұл бол,
Бар дұғаңа Жаратқаным мақұл дер!
Жұртым, енді дүр даладан мендейін,
Дәуірі өлген, жетім кеуіл ақын көр!

Ардақты Алаш жұрты, айтыстың 
айнымас көрермендері, Сыр елі, қаза 
қайырлы болсын!

Серік ЫДЫРЫСОВ,
айтыскер ақын.

Арда өлеңнің алдаспаны еді...



Атам мен әжемнің бас 
қосуының өзі қызық. Әжемді 
тоғыз өгіз қалың малын төлеп, 
құда түсіп қойған екен. Кімге 
дейсіз ғой?! Жетпіс бестегі шалға. 
Әжем бұған қуана қоймапты. 
Күзге дейін уақыт бар. Күндер 
өтіп жатыр. Өз-өзіне сыймай 
көрші апаға мұңын шағады. 
Алдағы тойды қаламайтынын 
айтып, көз жасына ерік береді. 
«Қалада бойдақ інім бар. 
Қарсы болмасаң, сені соған 
қосайық» дейді ол. Түн жары-
мында үйіндегілер шырт ұйқыға 
кеткенде әжемді көрші апа есекке 
мінгізіп, қалаға жіберіпті. Қалаға, 
атамның қарашаңырағына ер-
теңіне түске таяу жетеді. Молда 
шақырып, ол дереу неке қиып, 
екеуі шымылдықтың ар жағында 
отырады. Бұл – қуғыншылар 
алып кетпеуі үшін жасалған амал 
еді. 

Әлгі қарт кісі қалың малын 
дауласа керек. Әжемнің әкесі 
Әлімбет оған екінші қызы 
Ханшайымды қосады. Сол сіңлісі 
екеуінен ұл мен қыз дүниеге 
келеді. Ханшайым әжемнің шалы 
дәм-тұзы таусылып, дүниеден 
озған соң екі жетім баласын 
өзі жеткізіп, өсіруге тырысады. 
Бірде екі сиырын сату үшін мал 
базарына апарады. Қо лын дағы 
ақшасын байқағандар аңдып, 
Ханшайым әжемізді өлтіріп 
кетеді. 

Өз әжем Асылай кек қайтару 
үшін жоспар құрады. Сіңлісін 

өлтірген қарақшыларды  тауып, 
олардың он екі жастағы қарын-
дасын ұрлап әкетеді. Сөйтіп, 
оны жасырын ұстайды. Қыз бала 
екенін ешкім білмесін деген 
оймен шашын тақырлап алып, 
қайныларының киімін кигізіп 
қояды. Әбден үй тірлігіне жегеді. 
Күндердің күнінде әжемнің інісі 
Сражадин соғыстан оралады. 
Әжемді қызды еркіне қоя 
беруге көндіре алмайды. Бір 
күні әпкесінің жоқтығын пай-
даланып, інісі қызды босатып 
жібереді. Әжем мұны білгенде 
бәрі кеш еді. 

Әжем мен атамның өмі ріндегі 
қызық мұнымен біт пейді. Тағы 
бір естелікті бөлісейін. 1937-
1940 жыл дар дағы ашаршылықта 
атам Өксікбай, оның баласы 
Қабыл бір кісіден қарызға жілік 
алыпты. Бір асым етті қазанға 
салып қойып жайбарақат отыр-
ғанда оның ұрланған мал 
екенін естиді. Атам мен әжем 
қорыққаннан тамақ ішпестен, 
етті де алмастан бірінші кезіккен 
пойызға мініп кетеді. Іздеріне 
милиция түспес үшін Ташкент 
жаққа барып бас сауғалайды. 
Онда атам бай өзбектерге 
жалданып, жүк күзетіп, мал 
бағады. Ал әжем жұмысшыларға 
ас дайындап, ыдыс-аяқ жуып 
қызмет етеді. 

Өзбектер асханадан шық-
қан қалдық астың өзін доңыз 
бағатындарға ше лек теп сатады 
екен. Әжем ебін тауып оны 

бетіне, тәуір та мақты астына 
салып, да лада жүрген ашқұрсақ 
қазақ балаларына білдіртпей 
апа рып беретін көрінеді. Кейде 
жұмысшылардың ас талонын 
тығып жинап, қайын інілеріне, 
шалына, қоқыс жағалаған қазақ 
балаларына өткізіп, асханаға 
тамақтануға кіргізген деседі. 
Көзді ашып-жұмғанша төрт 
жыл өтеді. Жүрегін сағыныш 
кернеген олар кейін туған жерге 
оралған. 

1985-1988 жылдары әжем 
сіңлісі Жақсыгүлдің үйі-
нен қайтып келе жатқан 
жолда артынан біреу қуып, 
қор қып қашады. Жас жігіт 
екен. Қуып жеткен соң: «Сіз 
осындай жылдары Ташкенде 
болдыңыз ба? Біреуге қатты 
ұқсайсыз. Ол кісі төрт жыл 
бойы мені тамақтандырып, 
аштықтан құтқарып қалған» 
дейді. Жігіттің айтып тұр ғаны 
әжем еді. Өзі орман шар уа-
шылығында басшылық қыз-
метте көрінеді. Әжемді үйіне 
апарып, бала-шағасымен та-
ныс тырады. Құрметпен ал тын 
сырға тағады. Алма тыдағы 
шипажайға жолдама сыйлайды. 
Әжем шипажайда еліміздің сол 
кездегі басшысы Дінмұхаммед 
Қонаевтың ана сымен танысып, 
екеуі бір бөлмеде тұрыпты. 
Дема лыс күндері Қонаевтың 
шаңы ра ғына қонақ болған. 

Әжем осыларды жиі еске 
алып, өміріндегі есте қаларлық 
оқиғаларды бізге айтып беріп 
отыратын. 

Зәуре ӨКСІМБАЕВА, 
Қорқыт ата атындағы 

ҚМУ-дың студенті.

ӨНЕР

2020 жылдың IІІ тоқсанына арналған Қызылорда облысы бойынша тексеру комиссиясы 
төрағасы мен комиссия мүшелерінің жеке және заңды тұлғалардың өкілдерін жеке қабылдау кестесі

р/с Жеке және заңды 
тұлғаларды 
қабылдау-
шылардың 

аты-жөні, тегі

Жеке және заңды 
тұлғаларды 

қабылдаушылардың 
лауазымы

Жеке және заңды 
тұлғаларды 

қабылдау күні мен 
уақыты

Мемлекеттік мекеменің 
мекен-жайы

Байланыс 
телефоны

1 Құлымбетова 
Сауле 

Ибрагимқызы

Қызылорда облысы 
бойынша тексеру 
комиссиясының 

төрағасы

Сәрсенбі
сағат 

16.00-18.00

Қызылорда қаласы,
Сұлтан Бейбарыс көшесі, құрылыс 

№ 1, Облыстық мекемелер үйі
№ 136 «а» каб.

60-54-66

2 Сатлабаев 
Мирамбек 
Ахметұлы

Комиссия мүшесі Дүйсенбі
сағат 

16.00-18.00

Қызылорда қаласы,
Сұлтан Бейбарыс көшесі, құрылыс 

№ 1, Облыстық мекемелер үйі
№ 136 «б» каб.

60-54-62

3 Ильясов Талғат 
Ибрагімұлы

Комиссия мүшесі Сейсенбі
сағат 

16.00-18.00

Қызылорда қаласы,
Сұлтан Бейбарыс көшесі, құрылыс 

№ 1, Облыстық мекемелер үйі
№ 132 каб.

60-54-64

4 Садуақасова 
Айгуль 

Аманханқызы

Комиссия мүшесі Бейсенбі
сағат 

16.00-18.00

Қызылорда қаласы,
Сұлтан Бейбарыс көшесі, құрылыс 

№ 1, Облыстық мекемелер үйі
№ 134 каб.

60-54-65

5 Мұсабеков Роман 
Темірбекұлы

Комиссия мүшесі Жұма
сағат 

16.00-18.00

Қызылорда қаласы,
Сұлтан Бейбарыс көшесі, құрылыс 

№ 1, Облыстық мекемелер үйі
№ 133 каб.

60-54-63

СЕНІМ ТЕЛЕФОНЫ
Мемлекеттік қызметшілердің мемлекеттік қызметі және сыбайлас жемқорлыққа қарсы іс-қимыл 

туралы Заңнамаларының және Қазақстан Республикасы мемлекеттік қызметшілерінің «Әдеп» кодексі 
талаптарының бұзылуына жол бермеуі және оның алдын алу мақсатында «Қызылорда облысы 
бойынша тексеру комиссиясы» мемлекеттік мекемесінде 8 (7242) 60-54-70 «Сенім телефоны» жұмыс 
істейтінін хабарлайды.

Әжем туралы аңызға 
бергісіз әңгіме

Мақаламның кейіпкері – Асылай әжем. Ол кісі 
туралы әңгіме аңызға бергісіз. Айтпағым 1937-
1938 жылдары болған жағдайлар туралы.

Қызылорда қаласының жеке нотариусы Қал-
тай қызы Ақтолқын 2019 жылдың  31 желтоқ-
санында қайтыс болған, Қызылорда қаласы, 
Сералы Лапин тұйығы №8 үйде тұрған азамат 
Тулеуов Гани Касымкановичтің атынан мұралық 
істің ашылғанын хабарлайды. Мұрагерлер болса, 
мына мекен-жайға хабарласуын сұраймыз: 
Қызылорда қаласы, Торайғыров көшесі №80-
А/12, тел.: 8 701 122 99 93.

Мұралық істің ашылғанын хабарлайды

Қызылорда қаласының жеке нотариусы 
Досжанов Жанымбек Нурекеевич 2019 
жылдың 10 маусымында қайтыс болған азамат 
Достанбаев Кенжебай Жакеновичтің атынан 
мұралық істің ашылғанын хабарлайды.

Мұрагерлер болса, мына мекен-жайға 
хабарласуын сұраймыз: Қызылорда 
қаласы, Абай даңғылы 62/2, тел.: 23 15 88,  
8 777 271 51 48.

«Жанашырлыққа жан 
риза» дейді дана халқымыз. 
Қор аз уақыттың ішінде 6-7 
отбасыға үй беріп үлгерді. 
Науқас балаларының еміне 
ақша таппай қиналған аналарға 
қаржылай көмектес ті. Каран-
тин кезінде 150-дей отбасыға 
азық-түлік, киім-кешек, дәрі-
дәрмек алып беріп, 500 маска-
ны тегін таратты.

Қайырымдылық ұйымы 
мақтааралдық ағайынның да 
жанынан дер кезінде табылды. 
25 млн теңге көлемінде қаражат 
ұсынып, үйсіз-күй сіз қалған 50 
отбасыға 500 мың теңгеден 
қолдау көр сетті. Көрші об-
лыстағы тағы бір әулетті бас-
панамен қам тамасыз етті.

Азамат Болатбекұлы бас-
қаратын қор тұрмыс тық 
ахуалы осал отбасыларға 
көмектесуден аянып қалған 
емес. Перзенті дертті қамкөңіл 
жандар, мүмкіндігі шектеулі 
жерлестеріміз, көпбалалы от-
басылар, жалғызбасты қарт 
кісілер, қамқоршысы нан айы-
рылған балалар. Оларға қайы-
рымдылық танытып, жанынан 
табылу, хал-қадірінше демеу 
болу – жаны жайсаң жақсының 
азаматтық парызы. 

– Біздің мақсат – жылаған 
ананың көз жасын сүрту, 
қиналғанның жанынан табы-
лу. Бізге сәбидің жыламағаны, 
ананың жабықпағаны керек, – 
дейді қор директоры. 

Жалғызбасты ана Ин-
дира Асанованың жанары 
жәудіреген сәбиін же тектеп, 
ашпаған есігі қалмаған-ды. 
Бірнеше жыл дан бері сана-
сы санға бөлініп, сергелдең 
құшқан жайы бар. «Хик-
мет» қоры туралы әлеуметтік 
желіден  білген жесір келіншек 
соңғы үмітін үкілеп, қордың 
парақшасына хат жолдайды. 
Қайырымдылық ұйымы көңілі 
жабырқау жанның мұңын жау-
апсыз қалдырған жоқ.

Жалағаштық Медет баевтар 
отбасы денсаулығында аз-
кем кінәрат болғаннан ба, 
қоғамның күллі игілігінен 
қалыс қалғандай, дәрменсіздеу 
күн кешіп келген болатын. 
Тұрақты жұмысы, қомақты 
қаражаты жоқ отағасы мен 
жүдеу көңілді ұл-қызының 
да еңсесі түсіңкі еді. «Хик-
мет» қорының арқасында 
Қызылорда қаласының ба-
тыс ауданынан үш бөлмелі 
пәтерге қол жеткізген олар 
Тәңірге тәубесін айтып, тол қы-
ныстарын жасыра алмайды. 

Қайырымдылық қоры бү-
гін де әлеуметтік жа ғы нан аз 
қамтылған 40 отбасыға азық-
түлік пакеттерін үлестірді. 
Бұл – көп жұмыс тың бір бөлігі 
ғана. Алда бұдан да ауқымды 
әрі айқын мақсат күтіп тұр. 

Толқын ҚАБЫЛША,
журналист.

Жабырқағанның 
жанынан табылған

Бір жыл бұрын құрылған «Хикмет» 
қайырымдылық қорының негізгі мақсаты – 
әлеу меттік жағдайы нашар, тұрмысы төмен, 
көпбалалы, мүмкіндігі шектеулі бала өсіріп 
отырған отбасыларға жәрдемдесу. Қорда онға 
жуық адам жұмыс істейді. Олар тағдыр тау-
қыметін тартып, теперіш көрген талайдың 
тұрмысын түзеуге шын ниетті.

Қызылорда қаласының жеке нотариусы 
Досжанов Жанымбек Нурекеевич 2017 
жылдың 12 мамырында қайтыс болған 
азамат Тайман Рахат Бекқожаұлының аты-
нан мұралық істің ашылғанын хабар лайды. 
Мұрагерлер болса, мына ме кен-жайға 
хабарласуын сұраймыз: Қызыл орда 
қаласы, Абай даңғылы 62/2, тел.: 23 15 88, 
8 777 271 51 48.

Қызылорда қаласының жеке нотариусы 
Досжанов Жанымбек Нурекеевич 2020 
жылдың 23 мамырында қайтыс болған азамат 
Тайманов Беккожаның атынан мұралық 
істің ашылғанын хабарлайды. Мұрагерлер 
болса, мына мекен-жайға хабарласуын 
сұраймыз: Қызылорда қаласы, Абай 
даңғылы 62/2, тел.: 23 15 88, 8 777 271 51 48.

Сахна төріндегі қарша дай қазақ 
баласы екінің бірі орындай алмайтын 
күрделі дүниені нақышына кел-
тіре шырқады. Шетелдік мамандар 
қазақстандық өреннің мүмкіндігін 
осы лай ша жоғары бағалады. Ол өзге 
де халықаралық бай  қауларға ша қыр-
ту алды. 

Еліміздің абы ройын ас қақ ет-
кен өрен бүгінде Тасбөгет кен -
тіндегі №11 орта мектепте оқиды. 
Анасы Лида Бисенова Дін  мұхамед 
балабақшада жүрген кезінен ән ай-
туға әуес болғанын айтты. Мектеп 
табал ды  рығын аттағаннан ке йін оған 
шындап ден қойды. Ұстазы Қайрат 
Кама ров тың жетек ші лігі мен «Боз-
торғай» бай қауына қатысқан бо ла-
тын. Сол сәтте әсем әнді әуелете 
шырқаған жас өрен талай өнерпазды 
тәр бие леген белгілі ұстаз Қаракөз 
Ақдәулетованың  кө зіне түсті. 
Дінмұхамедті об лыстық «Бозторғай» 
бай қа уында аңғарған екен. Содан 
кейін жас өренді шәкірт етіп 
қамқорлығына алды.  Алғашында 
дауы сын қою мәселесіне ерекше мән 
берді. 

«Шәкіртімнің дауысын шыңдап, 

ол орындайтын әндердің де репер-
туа рын жаңаладық. Кейін нен ол рес -
пуб лика лық «Бозторғай» байқауында 
жүлдегерлер қа тары нан көрінді. Өз 
дең ге йінде шыр  қай алатын музы-
калық туындыларды таңдауға назар 
аудардым. Қазір акаде миялық дауыс-
ты қоюға көңіл бөліп отыр мын. 
Алдымызда әлі талай конкурс бар. 
Әр бірінде шәкіртімнің ше берлігі 
шыңдала түс ке нін қалаймын. Соған 
әзір лі гі мізді пысықтап жүрміз. 
Бүгінде оның дауысы тазаланды. Жо-
ғары дауысты еркін алатын болды. 
Оның репер туарында  ита льян  дық 
әндер де бар. Шынын айтайық, 
мұндай шығармаларды кез келген 
өнерпаз орындай алмайды. Алдағы 
уақытта «Новая волна» конкурсына 
қатысу жолдарын қарастырып жа-
тыр мыз» деді Қаракөз Ақдәулетова.

Содан бері бес жылдай уақыт 
өтті. Ол музыканың сан алуан қыр-
сырына қанықты. Анасының ай-
туынша, Дінмұхамедтің үлкен 
атасы – Төлеу бай айтыс өнерінде 
өз қолтаңбасын қалдырған. Атадан 
жұғысты болған сол өнердің киесі 
не ме ре сіне қонған шығар.

Шеберлігі 
шыңдалған 
шәкірт

Қалың 
қазақ біздің 
өңірді «Сыр 
елі – жыр елі» 
деп бағалайды. 
Өнер қонған 
өлкеде 
алдыңғы 
толқын салған 
ізбен талай 
сайыс та жеңіс 
төрінен көрініп 
келетін балғын 
өнерпаздар 
аз емес. 
Солардың бірі – 
қызылордалық 
Дінмұхамед 
Төлеу бай биылғы жылдың басында Беларусьте өткен «Арт-
парад» конкурсының гран-при иегері атанып, әнсүйер әлеу-
меттің құрметін иеленді. Жүрек қылын шерткен әсем ән 
жер-жаһанның әр қиырынан жеткен көрерменге ерекше әсер 
сыйлады. 

Әділжан ҮМБЕТ,
«Сыр бойы».Sb

Әл-Фараби 
мұрасы – 
даналық діңгегі

Тарихты  тұлғалар жасайтындығы заңдылық. 
Әл-Фараби, Абай секілді асылдарымыздың  рухани 
мол  мұрасын ұрпақтан - ұрпаққа  жаңғыртып, қайта 
тірілту  бүгін мен келешектің жолына  жасалған  
алтын тұғыр деп білеміз. Әбу Насыр  әл Фараби  
бабамыздың  терең тағлымын, өнегелі өмірін, ол 
өмір кешкен  дәуірдің  тарихын  кез келген бүгінгі  
буынға  бір қарағаннан  танып білу, түсіну  өте 
күрделі. Десе де, тарих тізгінін қолға  алған еліміздің, 
әлемнің шығыстанушы, фарабитанушы   ғалымдары  
өз қаламдарына  арқау етіп келеді. 

Еліміздің еңселі  ғалымдарынан  алғаш  болып 
1968  жылы  әл Фараби есімін чехосло вакиялық 
ғалым Э.Я.Кольманның аузынан естіген Ақжан 
Машаниұлы оны зерттеуге, елге қайтару жолында 
барын салған.  Соның арқасында әзіз бабамыз туған 
топырағына оралды. Әскери отбасынан шығып, 
білімге құштарлығының арқасында Түркістан 
еліндегі Фараб өлкесінен алыстағы Бағдадқа жол 
тартып, ғылымның бәрін тауысып, өз заманындағы 
исламның ең мықты төрт философының бірі, 
Аристотельден кейінгі «екінші ұстаз» атанып, батыс 
пен шы ғысты мойындатқан қаңлы-қыпшақ баласы 
Мұхаммед  әлемге әл-Фараби есімімен танылды. 
Оның зиратына да  елімізден тұңғыш барған  ғалым 
Ақжан Машани еді. Ол Сириядағы  Баб-ас Сағир 
зиратында жерленген  баба  басына белгі  қойып,  
әл-Фараби  қазақ топырағынан шыққан  ұлы ойшыл  
екендігін  жалпақ әлемге  мойындатты. 

Данышпандарымыздың  құнды  мұра лары 
олардың өзіндік  болмысын  айқындай  түсетін  
негізгі  төл құжаты десек болады. Оны  өскелең 
ұрпаққа таныстыру, таныта білу –  баршамыздың 
міндетіміз.  Осы  күнге дейінгі анықталған 
деректер бойынша ұлы ойшылдың  164-ке   жуық  
еңбегі  анықталған. Олардығ 50-ге  жуығы ғана 
өзге тілдерден ауда рылып, өз оқырмандарына жол 
тартып үлгерді. Олардың қатарында философиялық 
трактаттары, әлеуметтік-этникалық трактаттары, 
музыка, ғылым ой-сана  туралы кітаптары мен 
қайы рымды  қала тұрғындары  туралы еңбек терін 
атап өтуге болады. Бұл еңбектердің әр саласы, әр 
тарауы  кез келген  буынды сөзсіз ғылым, білім, 
психология  әлеміне жетелейді. Сон дықтан әл-
Фараби  тағылымын мектеп қабырғасының  белгілі  
бір ғылым пәні  ретінде қарастыруға уақыт жеткен 
секілді. Себебі, ғылым саласына бет бұрып қадам 
жасайтын әр буын, ең алдымен, ғұламаның терең 
тағылымын оқып-біліп үйренуі тиіс деген ойға 
қалдым. Сонда ғана елімізде саналы, ұлағатты ұрпақ 
қалыптасары сөзсіз.

Гүлнұр ШАЛМАНОВА, 
орталық кітапхана қызметкері.

Арал қаласы.


